
.Apa sebab kaoeorang soeda brani berla-
koe begitoe koerang adjar?” menanja lagi
baginda.

.Lantaran selagi Lee Siang dalem mabok,
hamba berdoea telah beroentoeng bisa .jo-
potken diapoenja sepasang kasoet soelamas,
sekarang lagi hendak pergi djoempaken Thaij
Houw dan dalem kegirangan hamba djadi
tiada keboeroe menjingkir waktoe berpapasan
dengen Ban Swee Ja, moehoen beriboe-riboe
ampoen ! Saoet kedoea Kiong Lie itoe.

.Tjoba lekas oendjoekin itoe kasoet ke-
mari,’ menitah baginda.

Biauw Soei Eng laloe ambil keloear itoe
kasoet soelaman dari dalem kantongnja dan
persembahken ka atas, jang disamboet oleh
Koan Tjiang sambil kemoedian mengantar-
ken ka hadepan sri-baginda Samentara ba-
ginda setelah menjamboet dan mengawasin
sebentar, diam-diam djadi mengalem soeng-
goe inilah ada sepasang kasoet ketjil-molek,
menarik aken orang poenja kesajangan dan
tiada satoe Kiong Lie dari seloeroe astana
jang bisa sedeng memake.

Kemoedian baginda laloe kantongin itoe
sepasang kasoet dalem sakoenja, sembari me-
nanja poela pada kedoea Kiong Lie terseboet,
katanja :

+Kaoeorang maoe idoep atawakah maoe
mati ?"

~Semoea macnloek di moeka boemi, an-
tero kepingin tinggal idoep,” saoetnja kedoea
Kiong Lie, ,dan siapakah jang kesoedian
mati.”

.Seande kaoeorang memang kepingin ting-
gal idoep, bolehlah pergi membilang pada
Thaij Houw dan Hong Houw, koetika ka-
oeorang soeda menoenggoe sampe Lee Siang
terpoeles betoel - betoel, sigra angkat naek
klamboe, tapi selagi hendak gerakin tangan
boeat moelai berkerdja, tiada njana Lee
Siang mendadak telah balikin badannja, dari
moeloetnja ia toempaken keloear dara jang
tiada brentinja, sedeng moekanja sekedjapan
beroba djadi poetjet dan biroe, mirip sebagi
mait jang sceda tiada bernjawa, dari itoe
menjebabken kaoeorang tiada brani landjoet-
ken teroes boeat menjopot kasoetnja, hanja
boerce-boeroe dateng kombali ka dalem as-
tana -boeat merapportken ini kedjadian,” de-
mikianlah baginda membilang poela aken
mengadjar kedoea Kiong Lie mengarang tje-
rita djoesta, .tetapi di tenga djalan kaoe-
orang telah djoempaken padakoe dan me-
rapportken kedjadian terseboet, jang dengem
tiada tempo lagi lantas prenta Boe Soe

mengangkoet Lee Siang keloear dari dalem

astana boeat diserahken pada Nio Siang, se-

bab koeatir kedjadian Lee Siang betoel-be-
toel menarik napas pengabisan dalem astana,
hingga bisa membikin kotor dan noda. Dan
djikaloe kaoeorang soeda mengasi ketrangan
begini roepa, kaceorang tentoe naati diha-
diaken persenan besar; sebaliknja bila kaoe-
orang menoetoerken apa jang sebenernja
telah kedjadian, atawa di blakang hari ini
resia sampe terbotjor, tiada ampoen lagi ka-
oe berdoea pasti didjatoken hoekoeman mati.”

.Baeklah,” saoet poela itoe kedoea Kiong
Lie, ,hamba berdoeat entoe melakoeken
ini prenta dengen baek dan tiada aken brani
banjak moeloet dalem ini hal boeat mentjari
binasa sendiri.”

.Na, soeda,” menjentak lagi baginda,
~kaoeorang boleh lekas pergi merapportken
pada Thaij Houw sebegimana adjarankoe
baroesan. Tapi inget, djangan kliroe *

Kedoea Kiong Lie itoe laloe berbangkit
dari berloetoetnja dan langsoeng berdjalan
pergi. Samentara baginda laloe memperi-
ngetin pada sekalian Thaij Kam dan pengi-
ring - pengiringnja :

.Kaoeorang sekalian djoega moesti inget,
bzhoea tiada satoe orang boleh membitjara-

ken tentang halnja Lee Siang baroesan bazk
di loear maoepoen dalem astana. Seande
sampe ketaoean ada jang brani memboeka
resia, pastilah semoeanja bakal dihoekoem
wati.”

Semoea orang keliatan pada bersenjoem
tap! menerima baek itoe peringetan.

Sesoeda itoe, baginda lantas titah poela
pada Koan Tijiang bersama ampat orang
Thaij Kam, boleh tjepet membawa baginda
poenja kendaraiin pergi ka Tjeng Hong Kok,
angkat baek Lee Siang letakin di itoe ken-
daraéin dan slimoetin antero badan orang
dengen baginda poenja slimoet sendiri, serta
boleh goenaken djoega baginda poenja pa-
joeng kebesaran. Laen dari itoe, baginda
berpikir lagi dalem hatinja, bahoea kedoea
Kiong Lie itoe sesoeda memboeka kasoet
soelaman orang, boleh djadi kasoet loear-

nja belon dipakeken dengen betoel ; samen- |

tara itoe, Tiong Hauw Ong bisa djadi ini
waktoe ada soeroean orang menoenggoe dan
mendjaga di loear astana, maka boeat men-
dapet kepastian siapa tace itoe slimoet nanti
diboeka, hingga ini resia mendjadi ketahoean.

~Memboeka slimoet dikoeatir Lee Siang
panti bisa kemasoekan angin,” achirnja ba-
ginda membri titah pada Boe Soe, ,dari

itoe, siapa sadja jang brani memboeka se-
tjara lantjang itoe slimoet, boleh lantas goe-
naken golok besar batjok koetoengin dia-
poenja tangan, kemoedian rapportken pada
Tim, soepaja bisa djalanken pemereksaén le-
bi djace, serta didjatoken hoekoeman berat.”

Sehabisnja berkata, baginda laloe toeroen
dari kendaradnnija.




LXIX.

Menoempa dara, Lee Siang dihinggapin
penjakit. Boeat menjampeken napsoe
tjoerang, Seng Tjong keoedjanan.

.Kaoeorang haroes mengantar Lee Siang
sampe di gedongnja, baroe kombali membri
rapportan padakoe,” demikian kemoedian
baginda membri titah poela pada Koan Tijiang
berserta laen - laennja Thaij Kam.

Koan Tjiang sekalian poen sigra mengi-
ringin itoe kendarain, langsoeng menoedjoe
ka telaga Beng Gwat Tie, ranggon Tjeng
Hong Kok ; samentara baginda sendiri de-
ngen berdjalan kaki lantas dateng ka astana
Kheng Hin Kiong, di mana, ia mengangkat
kapala memandeng ka ampat pendjoeroe,
tapi tiada keliatan soeatoe apa, kerna itoe
koetika si boeroeng Hong Hong soeda ber-
laloe lama. g

Oen Hoei menjamboet masoek ka dalem
astana dan sediaken medja perdjamoean aken
melajanin baginda; sebaliknja baginda kerna
sekarang soeda bisa melindoengin Lee Siang
tiada sampe terboeka resianja, dalem hati
merasa sanget bersoekatjita, sigra ia poen
berdoedoek di sitoe dan makan-minoem de-
ngen bernapsoe sekali.

Sedeng baginda ada lagi berdoedoek ma-
kan-minoem dengen seneng, sebaliknja Toe
Bie Dji dengen paras berdoeka telah mem-
bilang pada Biauw Soei Eng:

. T haij Houw telah prenta kitaorang moesti
memboeka kasoetnja Lee Siang boeat me-
ngetagoei boekti jang bener, tapi sekarang
baginda berbalik maoe kitaorang haroes ber-
dioesta, soenggoe inilah ada soeatoe keadain
jang serba-sala. Begimana Tiji-tji pikir kita-
orang moesti berboeat 2"

.Baginda soeda membri peringet.an begitoe
roepa, seande kitaorang moesti bitjara sebe-
nernja, nistjajalah keslametan djiwa kita ba-
kal terantjem,” saoetnja Biauw Soei Eng.
ndari itoe, lebi baek kita berdjoesta sadja
pada Thaij Houw.“

Toe Bie Dji poen tiada bisa berboeat
laen, hanja kepaksa menoeroet sadja pikiran
begitoe, demikianlah kemoedian iaorang laloe
bersama - sama dateng ka astana Ban Sioe
Kiong, merapportken Thaij Houw dengen
membilang Lee Siang telah toempa dara ti-
ada brenti, keadadnnja tertampak ada amat
berbahaja, samentara baginda kerna koeatir
nanti membikin kotor kesoetjiannja astana,
boeroe-boeroe telah prenta Boe Soe mem-
bawa Lee Siang balik poelang ka Siang Hoe

-

aken serahken pada Nio Siang.

Mendenger ini rapportan, Thaij Houw
diadi beroepa poetjet saking kagetnja dan
membilang pada Hoag Houw katanmja:

.Aij Ke poen soeda bersangsi bahoea
Hoan Tijioe ada seroepa arak jang sanget
panas, tiada boleh sembarangan pake dam
sekarang ternjata kitaorang bakal ikin diji-
wanja satoe mantri jang bidjaksana binasa
setjara amat ketjiwa, itoelah soenggoe sajang
sekali.”

Hong Houw djoega tetoeroetan djadi amat
terkedjoet, sembari membilang :

,Doeloe hari itoe doea Kiong Lie djoega
telah minoem ini erak, tapi sama sekali tiada
menampak bahaja apa-apa, sebaliknja heran
sekali ini hari bisa mendjadi begini djahat.”

,Ja, Lee Siang toch tiada bisa disamaken
sebegimana keadain Kiong Lie,” bersabda
lagi Thaij Houw dengen menarik napas pan-
djang, .soenggoe - soenggoe inilah ada satoe
hal jang amat ketjiwa."

Hong Houw merasa amat menjesel dan
tiada enak dalem hati. la berharep moeda-
moedahan Thian soeka membri perlindoeng-
an, agar ini ketjilakadn bisa berbalik men-
djadi keslametan, atawa Lee Siang tiada koe-
rang soeatoe apa, aken kemoedian ia men-

tiari laen matjem tipoe-daja boeat menjelidikin
poela lebi djaoe tentang dirinja Lee Siang.
Sedeng sebaliknja kaloe betoel sampe kedja-
dian Lee Siang hadepin kematian, itoelah
menandaken peroentoengan jang tipis dari
sang ade, sehingga tiada bisa perolehken ini
istri jang tjantik.

Kemoedian Hong Houw lantas berpamitan
dari Thaij Houw dan dengen roepa oering-
oeringan laloe balik poelang ka dalem asta-
panja sendiri. Saking riboetnja pikiran, sam-
pe ia loepa menoelis soerat boeat membri
taoeken ini kedjadian pada kedoea orang
toeanja, tjoema ia menoenggoe dan meng-
harep-harep kabar baek tentang keadadnnja
Lee Siang, baroe kemoedian ia nanti pikir
poela tjara begimana haroes berboeat aken
menjampeken maksoed hatinja.

Samentara itoe, adalah Koan Tjiang ber-
sama ampat orang Thaij Kam laen setelah
sampe di Tjeng Hong Kok, marika dapetken
Lee Siang masi, sadja tinggal tidoer njenjak,
biar begimana djoega dipanggil, toch sama se-
kaii ia tiada bisa mendoesin. Kemoediaa Koan
Tjiang sekalian laloe bersama - sama meng-
angkat badan orang letakin dengen baek ka
atas kendaradin, serta slimoetin antero badan
Lee Siang dengen slimoet daci baginda, se-

deng Boe Soe dengen memegang pajoeng
lantas rame-rame soeroengin itoe kendaradn.

Koan Tjiang sekalian dengen menoeng-
gang koeda laloe dateng ka depan kraton,
sambil memanggil dengen soeara keras ka-
tanja : '

.Tjin Tian Khoa ada di mana?”’

Baroe sadja ini seroean habis dioetjapken,
saorang panglima jang telah beroesia koe-
rang sedikit ampatpoeloe taon, sigra keliatan
telah oendjoekin dirinja, seraja membilang :

JItoelah ada He Khoa, Lie Liong Kong
di sini, setacelah ada oeroesan apa jang per-
loe dikerdjaken ?”

Koan Tijiang poen lantas menjampeken
titahnja baginda, maka Lie Liong Kong de-
ngen tangan memegang golok besar, sigra
djoega menoenggang koedanja, aken ikoet
mengiring di samping kendaradn, langsoeng
orang menoedjoe ka loear pintoe Tong Hoa
Boen. Di mana, djoestroe orang berpapasan
dengen Nio Siang jang baroe sadja keloear
dari dalem Lwe Kok dan hendak poelang
ka gedongnja. Apabila mengetahoei ini ke-
djadian, dengen amat terprandjat Nio Siang
membilang katanja :

.Selamanja Hian Saij terkenal pande mi-
noem, tapi ini hari heran sekali bisa djadi

begini rcepa poenja mabok.”

la lantas hendak madjoe ka depan boeat
tjoba memboeka itoe slimoet aken meliat
begimana keadaiinnja sang mantoe, tetapi
sebelonnja Nio Siang bisa berboeat begi-
toe, Koan Tjiang dengen tjepet telah me-
njega seraja membilang :

JAtas titahnja sri-baginda, kerna koeatir
kemasoekan angin di perdjalanan, maka ba-
ginda oetoes Tijin Tian Khoa dengen golok
di tangan toeroet mengantarin, jang barang
siapa brani memboeka slimoetnja Lee Siang,
zonder banjak bitjara boleh lantas koetoe-
ngin tangannja sertz lebi djace aken didja-
token hoekoeman berat. Dari itoe, biarlah
Lo Thaij Soe nanti meliat kaloe soeda sam-
pe dalem gedong.”

.Oh, kiranja begitoe,“ berkata Nio Siang
jang lantas memboeroe keloear ka pintoe
Tong Hoa Boen, dari mana langsoeng ia
doedoekin djolinja dan brangkat poelang ka
gedongnia dengen lekas.

Sebaliknja Koan Tjiang sekalian berserta
Boe Soe jang membawa pajoeng Kice Kiok
Oei Lo San, djoega telah meneroesken per-
djalanannja aken menoedjoe ka gedong Siang
Hoe. Koetika orang sampe di depan pintoe
gedong Nio Siang, keliatanlah bilang blas




Ke Tjiang, mendadak telah madjoe dengen
berbareng boeat menghalangin perdjalanan.
~Siapakah kzoeorang jang soeda begitoe
brani menjegat perdjalanan kita sekalian?*
menjentak Boe Soe dengen soeara keras.

.Kitaorang jalah ada Ke Tjiang dari Boe
Hian Ong berserta orang-orang dari Beng
Liong To, jang mendapet denger Lee Siang
sedeng berdjalan poelang dalem keadadn
mabok keras,“ begitoelah saoetnja itoe orang-
orang jang memegat perdjalanan, .maka atas
titahnja madjikan kitaorang dateng kemari
boeat menanjaken serta menilikin kewara-
sanpnja Lee Siang Ja.*

Adapoen Lo Ong dengen Beng Soe Goan,
ajah dan anak, mendapet kabar Lee Siang
ada lagi mabok keras. sedeng dari dalem
astana sama sekali tiada ditrima kabaran
laennja ; dari itoe, iaorang lantas mengambil
poetoesan kirim bebrapa orang-orangnja
dateng menoenggoe di deket Siang Hoe,
aken kemoedian dengen belaga boeat meni-
likin Lee Siang poenja kewarasan, sambil
memboeka orang poenja slimoet aken men-
tjari taoe apa sebenernja telah kedjadian,
atawa adakah mengoendjoek boekti apa-apa
jang menjoerigaken.

Koan Tjiang tentoe sadja tiada mengidzin-

ken orang menjampeken maksoednja, - hanja
dengen tiepet ia lantas madjoe wenijega,
seraja membilang :

.Atas titahnja baginda, barang siapa jang
brani tjoba memboeka slimoet jang menoe-
toepin badannja Lee Siang, boleh lantas
dikoetoengin djeridji tangannja. Ja, siapakah
jang brani berlakoe lantjang begitoe roepa?*

Orang-orangnja Beng Hoe setelah men-
denger ini tegoran, semoea poen djadi ting-
gal diam, tiada saorang djoega antara mari-
ka jang brani gerakin tangan. Tapi sebalik-
nja itoe bebrapa Ke Tjiang dari Ong Hoe,
jang mengandel atas kebesarannja pangkat
radja moeda, tjcba djoega madjoe ka depan
sembari membilang :

.Seande kitaorang tiada memboeka liat
ini slimoet, dengen apa nanti kitaorang
moesti membri rapportan pada Lo Ong.*

Berbareng oetjapken ini perkatadn, iaorang
dateng semingkin deket pada kendaradn itoe
dan hendak lantas gerakin tangannja. Tetapi
Lie Liong Kong dengen mengatjoeng golok-
nja, membentak dengen soeara keras katanija :

.Siapa sadja jang brani melanggar titah
baginda, ini golok aken lekas mendijadi ba-
giannja dan zonder ampoen poela!*

Meliat glagat begitoe, antero Ke Tijiang

dari Ong Hoe poen mendjadi keder, apa-
bolebboeat marika kepaksa balik poelang sa-
dja ka Ong Hoe aken merapportken ini
kedjadian. Samentara sekalian Boe Soe de-
ngen tiada menampak halangan poela dapet
meneroesken perdjalanannja, langsoeng me-
njoeroeng itoe kendaraén teroes masoek sampe
ka pertengaban blakang dari Siang Hoe.

Itoe koetika, Nio Siang poen telah ke-
loear menjamboet.

.Ini kendaraidn haroes dibawa teroes sam-
pe di dalem,” membilang Koan Tjiang, .agar
soepaja tiada sampe kena angin.”

Orang-orang dari Siang Hoe lantas gan-
tiken Boe Soe mengangkat itoe kendaradn
kebesaran, bawa masoek teroes sampe ka
dalem. Sedeng Nio Siang di sini telah silah-
ken Koan Tijiang berserta Lie Liong Kong
doedoek minoem thee, sambil kemoedian

menanja :

.Tjara begimana Siauw Saij bisa djadi
mabok sampe begitoe roepa!”

Koan Tjiang poen lantas menoetoerken
satoe - persatoe tentang membikin gambaran
Koan Im, serta dibri persen minoem tiga
tiangkir arak Hoan Tjioe; lebi djace, Koan
Tjiang menerangken djoega halnja itoe arak
jang ada berasal dari keloearan See Jang,

dikasi nama Giok Ang Tjhoen. Doeloe hari
ada Kiong Lie jang telah perna minoem
doea tjangkir, semoea djadi mabok keras
dan tinggal berbaring sampe satoe harisatoe
malem. Sedeng sekarang Lee Siang soeda
minoem sampe tiga tjangkir tiadapoen heran
bisa mendjadi mabck begini roepa.

.Oh, kiranja begitoe,” berkata Nio Siang,
Jtapi Liat-wie soeda dibikin tjape lantaran
ini, soenggoe membikin hatikoe merasa tiada
enak dan berat menerima.”

Achirnja Koan Tjiang sekalian laloe ber-
pamitan, menoenggang koedanja masing -
masing serta iringio itoe kendaradn kosong
balik poelang ka dalem astana, aken membri
rapportan pada baginda keizer atas perker-
djadin jang telah dilakoeken beres oleh ma-
rika.

Samentara Nio Siang seperginja semoea
orang itoe, lantas boeroe - boeroe masoek
ka dalem, aken membri taoe ini kedjadian
pada anak prempoeannja. Dan So Hoa de-
ngen tjepet lantas prenta boedak - boedak
prempoean angkat pada Lee Siang, serta
baringken dengen baek di atas pembaring-
annja dan slimoetin poela. Tapi kendati
beroelang-oelang ia memanggil atawa dengen
betbagi - bagi tjara tjoba bikin orang djadi

bangoen, en toch Lee Siang tetep tiada bisa

mendoesin, hingga inilah membikin So Hoa -

diadi sanget goegoep dan ketakoetan. Ia
tinggal berdoedoek dalem kebingoengan di
bawah kakinja Lee Siang, sedeng dalem hati
senantiasa berkoeatir ada orang npanti jang
toeloeng memboekaken kasoetnja sang soea-
mi, hingya resia siapa lantas djadi ketaoean.
Keng Hoedjin begitoe djoega Khong Djia
San poenja istri dan goendik, pada berada
dalem kamar boeat menilikin, sedeng Nio
Siang bersama Kioe Wie Lim poen berada
di loear pintoe boeat menengokin.
.Mendenger orang biiang,” begitoelah Joe
Nio kedengeran berkata, .djikaloe orang
jang sedeng mabok keras dengen tiada bisa
mendoesin, boleh pake aer dingin semboerin
di moekanja, tentoe lekas bisa mendoesin.
Maka sekarang, apa salanja kita tjoba goe-
naken itoe tjara."
Kioe Wie Lim jang berada di loear ka-
mar, sigra menjega dengen tjepet katanja:
Aer dingin paling gampang meroesakin
kesehatan, tiada boleh digoenaken setjara
gegaba! Paling baek memake roempoet Pek
Tjho Siang jang soeda didjemoer kering,
masak djadi koewa dan kasi minoem, se-
bentar tentoe djadi mendoesin.“

.Dengen menggoenaken Tauwhoe jang
masi anget tempel di betoelan ati,” sebalik-
nja Soen Hoedjin membri voorstel, .itoelah
ada tjara satoe.satoenja jang paling moedah
boeat bikin orang lekas mendoesin dari
maboknja ”

Selagi orang belon bisa mengambil poe-
toesan begimana haroes berboeat sebab satoe
sama laen poenja pendapetan ada sanget
berlaenan, tiba-tiba keliatan saorang boedak
prempoean telah masoek merapportken ten-
tang kedatengannja Boe Hian Ong bersama
Beng Ke Leng, jang katanja ingin menengo-
kin keadadnnja Lee Siang Nio Siang lantas
minta Kioe Wie Lim aken lekas pergi ke-
loear menjamboet, serta melajanin sang te-
tamoe dengen sepantesnja.

Kiranja Boe Hian Ong setelah iapoenja
Ke Tjiang balik membri rapportan, bahoea
atas titahnja sri-baginda, tiada saorang djoe-
ga diidzinken boleh memboeka slimoet boeat
meliat keadaénnja Lee Siang, sedeng dalem
astana Hong Houw poen tiada ada membri
warta apa-apa, membikin dalem hatinja
djadi merasa amat bimbang dan bertjoeriga
keras; maka kemoedian Lo Ong laloe me-
ngadjak Beng Ke Leng aken bersama-sama
dateng ka Siang Hoe boeat mentjari taoe

lebi djace apa jang telah kedjadian.

Tatkala Kioe Wie Lim soeda dateng di
loear dan lakoeken penjamboetan, kemoedian
silahken Boe Hian Ong bersama Beng Hak
Soe masoek ka dalem roeangan pertengahan
besar. Di mana, ia persilahken Boe Hian
Ong mengambil tempat kedoedoekan jang
tertinggi, sedeng ia senditi bersama Beng
Hak Soe ada berdoedoek di kedoea sampiag.
. Sehabisnja minoem setjangkir thee jang
disoegoeken, Boe Hian Ong membikin se-
dikit pertanjadin tentang keadaznnja Lee
Siang, jang didjawab seringkesnja satoe-
persatoe oleh Wie Lim. Sesoeda itoe, Boe
Hian Ong dengen Beng Ke Leng laloe bet-
pamitan poelang.

Baroe sadja kedoea tetamoe itoe berlaloe,
penggawal pintoe kombali dateng merapport
dengen membilang : Oleh kerna koeatir Hoan
Tjioe jang terbikin dari bebrapa matjem
obat-obatan panas, bisa membahajaken orang
poenja djiwa, maka itoe baginda titah Koan
Tjiang membawa ampat orang Thaij e,
boeat dateng memereksa mek.

Apabila mendenger ini rapportan, Nio
Siang poen boeroe-boeroe lantas keloear
menjamboet dan silahken orang berdoedoek
di roeangan pertengahan blakang.

.Atas titahnja baginda,“ demikian berkata
Koan Tjiang, .lantaran Lee Siang soeda ke-
telandjoer minoem Hoan Tjioe, koeatir nanti
bisa mengganggoe kesehatan badan, maka
baginda perkenanken boleh ambil pengasoan
lamanja tiga hari, baroe kemoedian toeroet
bersidang di keradjadn

..Dislempangin Hoan Tijioe jang ada ter-
bikin dari tjampoeran obat - obatan panas
bisa membahajaken bagi djiwa n.unoesia,"
berkata itoe ampat orang Thaij le dengen
berbareng, .dari itoe, baginda wadjibken
kitaorang dateng kemari boeat tjoba me-
mereksa Lee Siang poenja mek, agar bisa
mengetahoei begimana keadaiionja *

Nio Siang poen lantas titah orangnja aken
sigra pergi masoek ka dalem boeat mengasi
taoe soepaja sekalian orang prempoean boleh
pada menjingkir. Dan sebentaran kemoedian,
itoe orang jang disoeroe soeda keloear kom-
bali sembari merapportken pada Nio Siang,
bahoea semoea orang prempoean ini tempo
soeda pada berlaloe kelvear dari dalem ka-
mar, silahken Thaij Ie boleh masoek meme-
reksa mek.

Begitoelah kemoedian itoe keampat Thaij
le bersama Koan Tjiang laloe mengikoet
Nio Siang berdjalan masoek ka kamarnja

Lee Siang. Dan apabila Thaij le soeda la-
koeken pamereksain mek, serta meliat orang
poenja roman moeka, laloe ia membilang
pada Nio Siang katanija :

.Meliat Leng Saij poenja nadi tangan ada
berdjalan sebegimana biasa, sedeng moeka
hanja membajangken roman dari orang ma-
bok, inilah menjataken Leng Aij melaenken
lagi berada dalem keadain mabok keras,
tapi sehabisnja itoe tentoe aken bisa men-
doesin sendiri, bolehlah tracesa diboeat koea-
tir atawa slempang hati.”

»Tapi lantaran Siauw Saij selamanija belon
perna alamin mabok arak begini keras,”
savetnja Nio Siang, .menjebabken kitaorang
traceroeng djadi berkoeatir.”

»Oh, inilah gampang sekali !“ berkata poela
Thaij le sembari prenta iapoenja pengikoet
mengambil sedikit boeboek Seng Kam Tjho
serta Phoa He Boat, dengen satoe poeloe
ngan disemboel masoek ka lobang idoeagnja
Lee Siang

Berselang sedikit sadt, keliatan Lee Siang
moelai bergerak dan membalikin badannja,
sedeng dari moeloetnja kedengeran ia menga-
tjo katanja:

+Sekarang Sin soeda mabok, menghatoer-
ken banjak trima kasi atas Thaij Houw am-

poenja boedi besar, demikian Sin mozhoen
perpamitan poelang.* _

Sehabisnja mengotje begitoe, Lee Siang
balikin poela badannja mepgadep sebelah
dalem, langsoeng tidoer poeles lagi.

.Tiada apa,” berkata Thaij le, .begitoe
maboknja ilang, Lee Siang tentoe aken kom-
bali sebegimana keadadn sediakalanja. Na,
kitaorang sekarang aken balik poelang ka
dalem astana boeat membri rapportan ka
hadepan baginda.”

Nio Siang membilang trima kasi beroelang-
oelang

Sesoedanja berpamitan, keampat Thaij le
itoe laloe doedoekin djolinja masing masing,
sedeng Koan Tiiang menoenggang kombali
koedanja, langsoeng pada brangkat pergi.
Sebaliknja di sini, sekalian orang-orang prem-
poean telah masoek poela ka dalem kamar
aken menengokin pada Lee Siang.

Koetika mana, Soea Sie tiba-tiba dapet
liat Lee Siang masi ada memake kasoet
loear, maka ia laloe membilang:

,Haij Dji masi memake itoe kasoet di
kakinja, begimana dia bisa tidoer dengen le-
loeasa, baeklah lantas ditjopotin."”

Mendenger begitoe, So Hoa laloe boe-
roe-boeroe menjega seraja berkata:




— 2262 —

»Itoelah djangan! Diapoenja pakean dan
kasoet, selamanja tiada soeka laen orang
toeloeng memboekaken. Tempo hari, saja
taoe satoe kali memboekaken diapoenja ka-
soet, telah menerbitken 'diapoenja tjomelan
dan gegeran beroentuen - roentoen hingga
brapa hari. Maka itoe, Pho-Pho, hareplah
djangan tjoba menjopotin kasoetnja.”

Soen Sie djadi inget memang tiada sala
kebanjakan orang moeda jang mempoenijai
pangkat besar, bertabeat aneh- aneh dan soeka
membawa kebiasadn sendiri-sendiri.

.Joedu terang sekarang bahoea ini me-
laenken tersebab mabok arak dan tiada ada
apa.apa jang membahajaken, biarlah ditoeng-
goe sadja oleh Lie Dji sendiri dan kitaorang
boleh balik dalem kamar masing - masing
boeat mengaso.” Achiruja kemoedian Keng
Hoedjin membilang, jang berbareng itoe,
semoea orang poen lantas pada berlaloe dari
kamar terseboet.

So Hoa laloe menoetoep pintoe dan ting-
gal doedoek menoenggoe di pinggiran ran-
djang. Koetika ampir deket djam tiga malem,
Lee Siang keliatan membalikin poela badan-
nja dan ia moelai mendoesin, seraja mem-
bilang :

,Oh, soenggoe ini mabok ada terlaloe

djahat !"* _

~Ha, Siotjia sekarang telah mendoesin!"
berkata So Hoa dengen girang.

~Tjara begimana akoe boleh poelang ke-
mari 7" menanja Beng Tong sembari bangoen
berdoedoek, ,.tjobalah Tiji-tji tjeritaken pada-
koe "

,.Siotjia poenja mabok ini hari soenggoe
amat langka, membikin hatikoe djadi bingoeny
dan goegoep tiada keroean," katanja So Hoa,
,,atas baginda ampoenja boedi kemoerahan,
Siotjia telah diantarken poelang dengen ken-
daraédn, slimoet dan pajoeng baginda. Thaij
Kam, Koan Tjiang, berserta ampat orang
Thaij Kam laen ada toeroet mengantar, lebi
djace, poen ada toercet Tjin Tian Khoa
melindoengin dengen golok terhoenoes, kerna
koeatir di perdjalanan ada orang jang lan-
tjang memboeka slimoet sehingga bisa kema-
soekan angin, boeat mana, baginda keloear-
ken titah, siapa brani melanggar, boleh lan-
tas koetoengin dijeridji tangannja. Seisi roema
berada dalem kekoeatiran dengen Siotjia
poenja keadadin begitoe roepa, sampe pada
koetika Thaij e soeda dateng memereksa
dan semboel masoek boeboek Kam Tiho
dan Phoa He dari lobang idoeng, baroelah
pelahan pelahan Siotjia bisamendoesin poela.”

Setelah Lee Beng Tong mendenger habis
So Hoa ampoenja penoetoeran, dengen pa-
ras sebagi orang lagi terprandjat, ia mem-
bilang :

,Biasanja akoe minoem arak biar begimana
banjak djoega, toch belon perna alamin ke-
mabokan begini roepa, sedeng akoe inget
‘betoel Thaij Houw hanja telah mengoernia-
ken tiga tjangkir arak manis, kemoedian se-
lagi hendak menoelis sairan, akoe lantas
rasaken moelai mabok dan Thaij Houw
prenta Kiony Lie membawa padakoe boeat
mengaso di Tjeng Hong Kok ; selebinja itoe
akoe soeda tiada inget apa-apa poela. Itoe
tiga tjangkir arak, tidakah ada tjampoer obat
tidoer, hingga membikin akoe mendjadi ma-
bok begitoe keras.”

.Thaij Kam bilang itoe arak ada berasal
barang oepeti dari negri See Hoan, namanja
Giok Ang Tijhoen, dalem astana soeda perna
dibikin pertjobadn, bahoea orang jang paling
pande minoem, melaenken minoem doea tjang-
kir sadja, soeda lantas djato mabok sampe
sehari dan semalem, baroe dia bisa mendoe-
sin.” kata lagi So Hoa, .dan kace ternjata
ada melebiken daripada marika itoe, kerna
kaoe soeda minoem kering tiga tjangkir, se-
deng sebelon djam tigalantas bisa mendoesin.”

Sehabisnja berkata, So Hoa lantas mem-
boeka pintoe, treakin boedak prempoean boeat
ambil bawa dateng aer thee aken disoegoe-
ken pada Lee Siang Samentara Beng Tong
diam diam merasa kaget dalem hatinja dan
berpikir, Thaij Houw sengadja soeda meng-
atoer ini tipoe, kaloe tiada mengapa semeng-
ga - mengganja ia telah dikasi minoem itoe
Hoan Tijioe.

Waktoe mana, boedak prempoean soeda
dateng mengantarin thee, sedeng So Hoa
laloe menoetoep rapet pintoe kamar. Dan
apabila Lee Siang telah minoem kering se-
tjangkir thee, lantas ia toeroen ka bawah
pergi boeang aer di blakang randjang. la
rasaken kakinja itoe tampo ada begitoe long-
gar, oepama di dalem soeda keilangan ka-
soet soelaman. la djadi terprandjat boekan
maen, boeroe-boeroe naek ka atas randjang,
boeka iapoenja sepasang kasoet loear dan
meraba-raba ka dalem itoe kaen poeti jang
memboengkoes kakinja, bener djoega di da-
lem sekarang soeda kosong, kasoet soelaman
ternjata telah linjap.

Sesadt itoe, terkedjoetnja Lee Siang boe-
kan alang kepalang, djantoeng dan atinja se-
perti dirasaken antjrer-remoek, aermoekanija
beroba amat poetjet, tapi ia tinggal boeng-

kem dengen tiada sekali mengeloearken ba-
rang sepata perkatain.

Meliat ini keadaén, dengen roepa goegoep
So Hoa laloe menanija :

»Ada hal apakah Siotjia keliatan beroepa
seperti orang ketakoetan ?*

Sebelonnja menjaoet, Lee Siang telah bet-
pikir dalem hatinja, djikaloe ia sekarang
moesti bitjara teroes - terang, dikoeatir nanti
tjoema - tjoema membikin So Hoa toeroet
menanggoeng kekoeatiran dan apatah goe-
nanja ?

»liada ada apa-apa,” kemoedian ia me-
njaoet, ,djanganlah kaoe terlaloe banjak ber-
tjoeriga hati.”

wSiotjia poenja ketjerdikan soeda terkenal
melebiken kebanjakan orang,” berkata So
Hoa seperti orang jang koerang poeas de-
ngen penjaoetan begitoe, ..tapi sekarang men-
dadak telah mengoendjoek roman begini roe-
pa, itoelah tentoe menandaken soeda terdiadi
seroepa perkara besar, jang bisa mengantjem
pada keslametan diri. Sebaliknja beran sekali
mengapa Siotjia soeda tiada maoce tjeritaken
teroes - terang padakoe ?”

nSesoenggoenja djoega tiada ada terdjadi
apa-apa,” berkata lagi Lee Siang dengen
ketawa dingin, ,biarlah Tji-tji djangan ter-

laloe banjak pikiran.”

Samentara itoe, dalem hatinja Lee Siang
traceroeng telah berpikir poela, bahoea ia
denger kabar tempo perkawinan dari Hong
Hoe Siauw Hoa soeda ditoenda, jalah dengen
perantaradnnja sang iboe jang masoek ka
dalem astana boeat minta bantoeannja Hong
Houw, maka amat boleh djadi atas semoe-
fakatnja marika, Hong Houw djoega memoe-
hoen Thaij Houw soepaja titah meloekis
gambaran dan koerniaken arak Hoan Tijioe,
aken kemoedian selagi ia mabok, tjopotin
japoenja kasoet boeat mentjari boekti jang
terang.

.Oh, ja, akoe inget,” berkata Lee Siang
saorang diri, ,waktoe itoe, baginda perna
menanja padakoe, apa akoe sanggoep meng-
gambar dan lagi apa bisa minoem kering
tiga tjangkir arak manis? Inilah sebenernja
ada satoe pengoendjoekan resia soepaja akoe
beroleh endoesan, tapi sebaliknja akoe itoe
tempo sama sekali tiada mendoesin, sehingga
terdjeroemoes dalem akalan. Sampe di koetika
akoe sedeng minoem arak, baginda telah
mengawasin akoe begitoe roepa, mirip orang
jang lagi menaro kesian. Maka menilik dari
sini, bisa djadi sesoeda akoe mabok dan
Kiong Lie telah menjopotin kasoet soelam-

ankoe serta bawa pergi. Tapi baginda jang
mengandoeng niatan tjoerang, sebrapa bisa
telah berdaja boeat menoetoep ini resia. Be-
gitoelah kedjadian akoe sampe diantar poelang
dengen baginda poenja kendarain, slimoet
dan pajoeng kebesaran; lebi djace, kerna
koeatir di perdjalanan bakal ada orang jang
tjoba mentjari tace resiakoe, kombali baginda
titah Tjin Tian Khoa melindoengin perdja-
lanankoe dengen golok terhoences. Maka
itoe, djika boekan baginda jang bermaksoed
tjoerang, pasti akoe belon tentoe bisa balik
poelang dengen slamet. Oh, soenggoe itoe
Hong Hoe Siauw Hoa amat kerlaloean,
segala perkara atjapkali dia telah berboeat
setjara perkosa, zonder berdame padakoe,
membales boedi dengen kedjahatan Ja, akoe
menjesel sekali soeda mengoendjoekin banjak
kebaekan padanja, tapi berbalik dia selaloe
hendak membikin tjilaka padakoe. Dan se-
soeda akoepoenja resia ketahoean oleh ba-
ginda, begimanalah akoe moesti berboeat
sekarang 7"

Adapoen Lee Siang sedari memangkoe
djabatannja, setiap hari ia berkerdja dengen
radjin dan ati-ati, hingga boleh dibilang ia-
poenja pikiran dan otak tiada perna mengaso.
Saking kerasnja berkerdja, pelahan-pelahan

zonder merasa Lee Siang telah dihinggapin
oleh sematjem penjakit dara jang tiada ter-
tampak dan sekarang ditambaken poela oleh
satoe waktoe ampoenja = pengrasadin men-
dongkol, panasaran dan penjeselan jang tiada
terkata, sang dara sigra memboeroe naek ka
atas, zonder bisa tertiega poela ia djadi
moenta bebrapa kali Berbareng itoe, dalem
hatinja seperti beroleh gandjelan berat dan
petang. Kapalanja toendoek dan moekanja
beroba biroe.

Alangkah kagetnja So Hoa setelah me-
nampak ini perobahan jang begitoe menda-
dak, dengen djeritan pelahan ia memboeroe
serta menoebroek Lee Siang dalem pelokan-
nja. Tangannja jang satoe merangkoel orang
poenja leher, sedeng tangan jang laen di-
goenaken boeat menggosok-gosok poendak-
nja Lee Siang.

Sesaiit kemoedian. baroelah dengen pela-
han-pelaban dan ati ati ia baringken Lee
Siang, laloe mengambil pelita soeloein di
bawah randjang, di mana ia dapetken ada
tersebiar banjak dara mera Lekas djoega ia
lantas naek kombali ka atas pembaringan,
sambil memelok pada Lee Siang, ia menanja
dengen soeara goegoep :

.Apa sebab Siotjia sampe bisa mendapet

ini matjem penjakit ?*

~Akoepoenja pikiran dan hati amat ka-
loet,“ setjara kepaksa Lee Siang telah mem-
bilang djoega, ,lekaslah soeroe boedak prem-
poean bawa kemari koewa Dijinsom boeat
diminoem, agar bisa meunetepken pikiran dan
brentiken dara “

So Hoa poen dengen tiada berajalan lagi,
lantas toeroen dari pembaringan, memboeka
pintoe kamar serta memanggil dateng boedak
prempoean, siapa disoeroe lekas ambilin
koewa Dijinsom. Dan sebentar lagi, itoe
boedak jang diprenta keliatan telah balik
kombali dengen membawa apa jang diminta.

Setelah menoetoep poela pintoe kamar,
So Hoa lantas kasi minoem itoe koewa
Dijinsom pada Lee Siang, jang sebentar ke-
moedian, keliatan iapoenja moeka telah be-
roba poela sebegimana biasa, sedeng pikiran
dan hatinja moelai tentrem lagi. So Hoa
sigra mengambil sesapoe dan sapoe bikin
bersi seantero bekas dara, sesoeda itoe, ba-
roelah ia dateng berdoedoek poela di pinggir
randjang, sembari menanja lagi katanija :

«Siotjia keliatannja ada beroepa seperti
orang lagi goegoep dan ketakoetan, tidakah
lantaran resiamoe soeda ketaoean? Akoe
bersama iboe, berdoea orang, telah menerima

kaoe dan seisi roema ampoenja boedi besar ;
sekarang meliat Siotjia toempaken dara, mem-
bikin hatikoe rasanja oepama aatjoer: remoek,
tapi sebaliknja Siotjia roepanja tiada soedi
bitjara sebenernja padakoe.”

Sambil berkata, So Hoa ‘mengambil sa-
poetangan, seka bikin bersi Lee Siang poenja
moeloet. 3

..Ja, Tji-tji, djanganlah kaoe beslempang
hati,' berkata Lee Siang kemoedian sembari
ketawa, , biarpoen akoepoenja resia soeda
terboeka, tapi toch tiada sampe membahaja-
ken bagi djiwakoe."

So Hoa masi sadja merasa tiada seneng
dalem hati, ternjata dari iapoenja sorot
moeka jang koesoet dan goerem.

,Hari soeda djace malem,” achirnja Lee
Siang berkata lagi, ,.biarlah kaoe lantas ti-
doer sadja.”

.Sri-baginda ada wmengeloearken titah,”
So Hoa berkata poela, ,.soepaja kaoe boleh
tinggal mengaso dalem roema boeat tiga
hari lamanja, kemoedian baroe toeroet ber-
sidang dalem keradjadn.

»Sri-baginda soeda berlakoe begitoe baek
hati,” kemoedian Lee Siang berpikir dalem
hatinja, .tetapi itoe semoea bakal mendjadi
pertjoema sadja, akoe masa maoe mengilang-




kesoetjian dari satoe prempoean.”
Kemoedian kedoea soeami.istri palsoe itoe,
laloe pada memboeka pakean loear masing-
masing dan baringken diri di atas pemba-
tingan. Tapi biar begimana djoega, Lee
Siang toch tiada bisa tidoer poeles dengen
lekas, dalem hatinja berpikir bahoea baginda
jang soeda berlakoe begitoe baek, aken se-
brapa bisa tjoba menoetoepin resianja, tapi
begimanalah hal dirinja apa ia ada poenja
itoe moeka aken tiga hari kemoedian toe-
roet bersidang poela dalem kraton?
Semingkin berpikir, semingkin ia merasa
getoen dan yemes atas perboeatannja Hong
Hoe Siauw Hoa. la mengoetoek dan se-
selin dirinja sang toenangan beroelang-oelang.
Samentara itoe, Boe Hian Ong dan seisi
roemanja, mengetahoei Lee Siang soeda poe-
lang ka dalem gedongnja dengen keadain
mabok keras, sedeng dari dalem astana Hong
Houw tiada ada mengasi kabaran soeatoe
apa, marika pikir boleh djadi Lee Siang be-
toel-betoel hanja ada saorang lelaki sedjati.
Tapi sebaliknja Tiong Hauw Ong ada ber-
pikir dalem katinja, bahoea baginda soeda
perlakoeken Lee Siang begitoe manis dan
begitoe hormat, tidakah ia itoe ada me-
ngandoeng npiatan tjoerang, atawa di sini

soeda terdjadi apa-apa jang koerang lajik.

Sjahdan terseboet baginda Seng Tjong
jang masi berdiam dalem astana Hin Kheng
Kiong., sembari menanti kabaran apa jang
bakal dateng. Sampe di itoe sadt, dalem
hatinja baginda masi sadja berkoeatir jang
Hoan Tjioe ada kliwat panas dan djahat,
bisa mengantjem bagi keslametan djiwa. Ma-
ka koetika Thaij le soeda balik poelang
dengen membri rapportan, bahoea Lee Siang
tiada koerang soeatoe apa, malah sekarang
telah mendoesin. Hatinja baginda poen moe-
lai dirasaken anteng dan seneng, dengen
perkatain manis silabken sekalian Thaij
le itoe boleh berlaloe dari hadepannja.

Sesoeda berada sendirian, kombali baginda
lajangken pikirannja pergi - dateng. la inget.
manakala Lee Siang telah mendoesin dan
mendapet tace jang iapoenja sepasang kasoet
soelaman soeda linjap, barang tentoe bakal
mendjadi terprandjat boekan maen, masakah
ia bisa lantas dapet pikir bahoea baginda
sebrapa bisa telah berdaja menoetoepin ia-
poenja resia. Sebaliknja kaloe ia bisa lekas
mendoesin, bahoea baginda telah berlakoe
begitoe soenggoe-soenggoe hati aken goena
kebaekannja, tentoelah ia aken bersoekoer
dan bertrima kasi tiada terbilang.

.Ja" achirnja baginda berkata lebi djaoe
dalem hatinja, ,diapoenja kasoet soelaman
sekarang telah berada dalem tangankoe, akoe
boleh tracesa berkoeatir dia nanti aken tiada
menoeroet kehendakankoe. Dengen begitoe,
Tim aken perolehken saorang permisoeri jang
bidjaksana dan selamanja aken tetep men-
dapet bantoeannja dalem oeroesan negri.
Samentara bagi Siauw Hoa, boleh diperdjo-
doken sadja dengen itoe Beng Sie palsoe
dari Hoen Lam. Tidakah ini berarti doea-
doea beroleh kebaekan.” :

+Aken tetapi,” kombali baginda djadi ber-
pikir sebaliknja, .Lee Siang ada saorang
gadis jang berhati soetji, setia dan keras
hati, belon tentoe dia soeka mengaboelken
keinginankoe.”

Demikianlah saking tergoda oleh berbagi-
bagi pikiran, satoe malem itoe baginda sama
sekali tiada perna merapetken matanja, be-
gitoe djoega pada besok paginja, ternjata
baginda males berhadlir di persidangan dalem
kraton, hanja begitoe toeroen dari pemba-
ringan, baginda teroes dateng ka kraton
iringan boeat memereksa soerat-soerat. Tapi
dalem batinja masi selaloe terkenang sadja
pada Lee Siang, maka djangan kata baginda
bisa mengoeroes soerat-soerat, sedeng boeat

makan dan minoem sadja baginda sama se~
kali soeda tiada bernapsoe, oepama kata
tiada setetes aer bisa toeroen ka tenggo-
rokan. Baginda berniat hendak titah Koan
Tjiang pergi menjampeken pada Lee Siang,
apa-apa jang terkandoeng dalem hatinja, tapi
ini niatan mendjadi oerceng sendiri, setelah
baginda balik pikir dengen perantaradn orang
boleh djadi maksoed hatinja tiada bisa dite-
gesken dengen sedjelasnija.

Selagi baginda poenja pikiran terpoeter-
poeter tiada brentinja, tiba - tiba keliatan
angin santer dateng menioep begitoe keras,
mega sekedjepan beroepa mendoeng, me-
aandaken bakal lekas toeroen oedjan besar.
Satoe pikiran laen telah timboel poela dalem
hatinja baginda, seraja berkata lebi djaoe sa-
orang diri:

,Tiada lebi baek akoe sendiri menjaroe
djadi Thaij Kam dateng ka Siang Hoe, boeat
menerangken sedjelasnja maksoed hatikoe
jang terkandoeng sekean lama; dengen be-
gitoe, boekan sadja ini resia tiada sampe
ketahoean laen orang. tapi <joega akoe bisa
lekas mendapet kepastian jang betoel.”

Apabila baginda telah menetepken ini pi-
kiran, sigra djoega ia membilang pada Koan
Tjiang:

,» Tim ingin sekali pergi menilikin Lee Siang
tapi koeatir sekalian mantri nanti mendapet
taoe dan djadi koerang baek ; dari itoe kaoe
boleh ambil bawa dateng kaoepoenja pakean
dan kopiah, berikoet pakean dan topi oedjan,
soepaja Tim boleh pergi ka sana dengen
menjaroe sebagi Thaij Kam, zonder laen
orang bisa mendapet tace. Lebi djaoe kaoe
poen haroes sediaken sackor koeda toeng-
gangan.”

Koan Tijiang setelah menerima ini titah,
dengen merasa geli dalem hati lantas ber-
djalan masoek ka dalem, sembari berkata
saorang diri :

.Inilah ada satoe radja jang mabok ke-
tjantikan. Tjoema lantaran paras eilok, sam-
pe oedjan dan angin soeda tiada diperdoe-
liken !"

Tiada lama kemoedian, Koan Tjiang soe-
da balik poela dengen membawa iapoenja
satoe stel pakean dan kopiah, berikoet djoega
badjoe oedjan dan topi oedjan, taro di ha-
depannja baginda. Maka baginda poen laloe
memake itoe pakean Thaij Kam serta kopi-
ahnja, kemoedian memake lagi sang badjoe
oedjan dan topi oedjan, sedeng Koan Tjiang
telah membawa dateng koeda toenggangan
jang biasa dipake oleh segala Thaij Kam,

menoenggoe di pintoe Houw Tjaij Boen.

Tatkala baginda sceda moelai menoeng-
gang itoe koeda, Koan Tjiang memesen
katanja :

.Biarlah Pihe lekas pergi dan lekas poelang,
kerna kaloe sampe ketacean oleh Nio - Nio
atawa sekalian mantri - mantri, hamba tentce
bakal mendapet sala serta menanggoeng dosa
boekan ketjil."

.Ja. inilah Tim sampe mengarti baek,”
bersabda Seng Tjong, .melaenken kaoe sen-
diri haroes mendjaga ati - ati, djangan sampe
ini resia mendjadi botjor.”

Berbareng habisnja ini oetjapan, baginda
lantas petjoet koedanja dan mesoedjoe ka
depan, tapi baroe sadja liwatin satoe straat,
tiba-tiba gledek telah dengerken soearanja
satoe kali, berbareng oedjan poen mengoe-
tjoer toeroen sebagi ditoeang, sedeng angin
menioep cengen santer. Apabolehboeat ba-
ginda toetoepin moekanja dengen lengen
badjoe, sang angin jang santer dan oedjan
jang lebat, tiada brentinja menobros masoek
dari bawah tangan badjoe, sampepoen pa-
kean jang menempel di badan telah keba-
sadn oleh aer oedjan.

Baginda memetjoet sang toenggangan soe-
paja berlari lebi keras, atawa setelah sampe

di depan pintoe gedong Siang Hoe, baroe-
lah koeda itoe dibrentiken dan dengen soe-
ara keras baginda berseroe :

.He, penggawal pintoe! Lekas pergi me-
rapportken pada Lee Siang. bilang Ban Swee
Ja jang selaloe terkenang dan pikirin bal
dirinja Lee Siang, sengadja titah akoe dateng
kemari boeat menengokin serta tanjaken ke-
warasan.”

Penggawal pintoe tentoe sadja tiada bisa
mengenalin pada baginda keizer, maka ia
soeda madjoe menghampirin seraja menjam-
boet katanja:

.Soenggoe inilah ada menjapeken amat
bagi Kong Kong, tapi kitapoenja Lee Siang,
ini tempo belon mendoesin betoel dari dia-
poenja mabok arak, sedeng Nio Siang ada
lagi berada di Lwe Kok boeat oeroes ke-
wadjibannja, mendjadi di sini tiada ada orang
jang bakal menemenin pada Kong Kong,
biarlah Kong Kong soeka poelang sadja.
Nanti kaloe Nio Siang soeda kombali, akoe
tentoe menjampeken hal Kong Kong ampoe-
nja kedatengan ini.”

.Soeda, tracesa banjak omong,” berkata
lagi sri-baginda, .melaenken sekarang kaoe
haroes pergi kasi taoe sadja pada Lee Siang
tentang akoepoenja kedatengan.”

Apabolehboeat sang penggawal poen ke-
paksa boeroe - boeroe berdjalan masoek ka
dalem.

Itoe waktoe, vedjan dan angin mendadak
telah brenti, baginda djadi berpikir dalem
hatinja, baroesan di perdjalanan bolehnja ia
kebetoelan ketemoe oedian, sedeng sekarang
cedjan soeda brenti dan wmendoeng poen
telah boejar, njatalah ini hari ia djoestroe
moesti takdirnja alamin keoedjanan.

Adapoen itoe hari, dengen pengrasadn
tiada seneng dan bermasguel, Lee Siang
toeroen dari pembaringan dan berdoedoek
sendirian di dalem paseban Tek Khwaij Hian
Berdoedoek belon lama, sekoenjoeng - koe-
njoeng tertampak sepasang boeroeng Tihiok,
berada di tjabang poehoen deket paseban
dan sambil mengadep pada Lee Siang tiada
brenti-brentinja itoe sepasang Tijhiok saling
berboenji. Hingga inilah membikin Lee Siang
djadi berpikir katanja:

Resiakoe sekarang toch soeda terboeka,
moestail amat akoe bakal bisa kedjatoan
perkara girang dan heran sekali apa sebab
ini boeroeng Tjhiok bolehnja berboeniji tiada
brentinja di sini.”

Dalem begitoe, keliatan Eng Hwat dengen
berlari - lari soeda mendatengin, seraja me-

B e s

T SRS

— e R i

R e L ——




— 2280 —

rapportken pada Lee Siang, katania:
+Penggawal pintoe ada membilang bahoea
baginda keizer sengadja titah saorang Thaij
Kam dateny kemari boeat tanjaken kewa-
rasan, sedeng Nio Thaij Soe ini waktoe
soeda pergi ka Lwe Kok, mendjadi tiada
ada orang jang menjamboet atawa melajanin
padanja, maka begimanalah baexnja?"

.Boleh minta Kioe Kho Ja pergi keloear
melajanin padanja,” berkata Lee Siang.

Eog Hwat poen sigra berdjalan masoek
ka dalem dan tiada antara lama, ia soeda
dateng poela di itoe paseban, membri taoe
pada Lee Siang jang Kioe Wie Lim itoe
waktoe masi tidoer njenjak.

.Kaloe begitoe,” berkata lagi Beng Tong,
Jkaoe boleh minta sadja Khong Wangwee
salin diapoenja pakean kebesaran, boeat per-
gi keloear menjamboet serta menemenin se-
tjara pantes pada itoe Thaij Kam. Lebi djace,
kaoe boleh bilangin jang akoe ini tempo
masi belon mendoesin betoel dari mabok
arak tadi malem.”

Mendenger ini prenta, Eng Hwat boeroe-
boeroe dateng ka Jan Ho Tong, djoempa-
ken Khong Djia San dan menjampeken Lee
Siang poenja segala pembitjaradn. Khong
Wangwee poen dengen tjepet lantas mema-

ke iapoenja pakean kebesaran Tiong Hian
Taij Hoe sigra pergi keloear menjamboet
gerta silahken orang masoek ka dalem

Khong Dijia San djoega tiada perna ber-
djoempa dengen baginda keizer, maka se-
tjara kehormatan biasa ia lakoeken penjam-
boetan dan silahken baginda dateng naek
ka roeangan pertengahan, serta saling ber-
doedoek dengen oepatjara aniura toean roe-
ma dengen tetamoe

Baginda itoe tempo traoeroeng telah ber-
pikir poela dalem hatinja, seraja berkata sa-
orang diti :

.Oh, soenggoe inilah ada teramat loetjoe!
Satoe keizer jang maha moelia, bolehnja
sekarang berdoedoek saling berhadepan de-
ngen satoe rajat biasa. Ja, satoe keroegian
jang boekan ketjil 1"

.Siauw Dji ini waktoe belon tersedar be-
toel dari maboknja,” demikian Khong Dijia
San moelai membilang, .maka itoe soeda
tiada bisa keloear menjamboet, harep soedi
dimaéifken.”

Boedjang dalem gedong telah menjoegoe-
ken aer thee, atawa setelah minoem setjang-
kir, baginda laloe membilang pada Khong
Dijia San:

.Sekarang menerima titahnja Ban Swee

Ja ada membawa satoe oeroesan jang amat
penting, perloe sekali moesti berdjoef:npa
dengen Lee Siang sendiri, maka hareplah
soeka dibawa bertemoe.”

+Kaloe begitoe,” berkata Djia San, ,,moe-
hoen Kong Kong soeka doedoek menoeng-
goe sebentaran aken pergi mengasi taoe ter-
lebi doeloe pada Siauw Diji.”

Sehabisnja oetjapken ini perkatadn, Dijia
San sigra dateng ka paseban Tek Khwaij
Hian, ketemoeken Beng Tong dan tjeritaken
sebegimana perbilangannja itoe Thaij Kam.

.Baeklah,” djawabnja Lee Siang, .Hoe-
tjin boleh silahken dia dateng kemari.”

Khong Djia San poen lantas boeroe-boe-
roe berdjalan keloear kombali, jang setelah
berada di hadepan baginda, ia lantas mem-
bilang katanja :

+Marilah Kong Kong ikoet padakoe ma-
soek ka dalem boeat bertemue.”

Baginda poen laloe berbangkit dan meng-
ikoetin pada Djia San berdjalan masoek ka
dalem ; dari djacean ia menampak Lee Siang
dengen pakean sari-sari ada berdiri di deket
trali paseban, maka baginda membilang pa-
da Khong Dijia San:

+Hareplah moendoer doeloe, tinggalken
akoe sendiri pergi djoempaken Lee Siang.”

Samentara itoe, Lee Siang poen dengen
lekas telah bisa kenalin sri- baginda, dalem
hatinja djadi merasa amat terprandjat, dengen
tergopoh-gopoh sigra djoega ia madjoe ka
depan, sembari membilang pada Eng Hwat,
katanja :

. Atas sri - baginda ampoenja kedatengan,
boleh lantas peringetin pada sekalian orang,
felaki dan prempoean, menjingkir dari sini
djaoe - djace.”

Sehabisnja memerenta begitoe, Lee Siang
laloe dateng di loear paseban, berloetoet di
tana sembari mengoetjap:

.Tiada mengetahoei atas Pihe ampoenja
kedatengan, Sin djadi tiada dateng menjam-
boet lebi djaoe, moehoenlah beriboe - riboe
ampoen.”

Baginda boeroe-boeroe angkat bangoenin
pada Lee Siang, sembari bersabda:

.Oh, Sianseng djanganlah memake atoeran
begitoe roepa.”

Sambil oetjapken ini perkatadn, baginda
bertindak masoek ka itoe paseban, memboe-
ka iapoenja badjoe dan topi oedjan lang-
soeng berdoedoek, serta kemoedian silahken
djoega Lee Siang boleh mengambil tempat
doedoek di samping.

Baginda diam - diam djadi berpikir dalem

hatinja, ini paseban ada begitoe bersi, sepi
dan njaman, sebentar lagi kaloe bisa ber-
doedoek sama-sama dia sambil minoem
bebrapa tjangkir arak, soenggoé berarti ada
satoe keberoentoengan dan kesenengan jang
tiada terkata.

Dalem begitoe, Eng Hwat keliatan telah
dateng menjoegoeken thee wangi. Maka ba-
ginda setelah meliat Eng Hwat poen ada
beroman loear biasa tjakepnja, djadi mem-
bilang pada Lee Siang sambil bersenjoem :

»Di bawah tangannja satoe panglima
jang gaga-perkasa, tentoe tiada terdapet sol-
dadoe jang lemah ! Dan Keng berdoea boe-
djang, sesoenggoenja haroes diakoeh telah
timpalic dengen betoel pepata begitoe.”

»Poedjian begini boekan berada di tem-
patanja,” saoet Lee Siang, ..tetapi belon taoce
ada oeroesan penting begimana, sampe Pihe
dengen keoedjanan perloe dateng kemari?”

Mendapet ini pertanjadn, baginda djadi
merasa tiada ada alesan jang betoel, maka
dioega baroe sadja maoe boeka moeloet
kombali mendjadi oeroeng sendiri, sampe
achir - achirnja dengen roepa seperti orang
kemaloean, baginda bersabda djoega :

»Ja, tiada haroes sekali jang Gie Tijhe
bersama Thaij Houw telah mengatoer tipoe,

dengen alesan poera - poera membikin gam-
baran Koan Im, tapi sengadja kasi minoem
arak Hoan Tjioe. Dan itoe tempo Tim se-
ngadja menanja padamoe apakah Keng brani
minoem tiga tjangkir arak, itoelah menoen-
djoekin jang Tim hendak membri endoesan
padamoe, sebaliknja Keng soeda tiada ter-
sedar, sehingga djadi terdjeroemoes dalem
tipoenja. Samentara kaloe boekan Tim se-
brapa bisa tjoba menoetoepin Keng poenja
resia, serta prenta Thaij Kam aken meng-
antar Keng poelang. nistjajalah Hong Houw
soeda menahan pada Keng tinggal berdiam
dalem astana, aken kemoedian melangsoenq-
ken perkawinan dengen ade lelakinja. Boeat
ini semoea Keng tentoe belon mengetahoei

. betoel, sedeng kaloe Tim moesti titah pada

Thaij Kam aken menjampeken ini warta, di-
koeatir tiada nanti bisa mengoendjoek se-
djelasnja atas Tim poenja niatan hati. Dari
itoe, Tim sengadja menjaroe sebagi Thaij
Kam dateng sendiri kemari Bahoea Keng
poenja resia sekarang sesoedanja terboeka,
mendjadi njata Keng soeda berboeat kedo-
sadn besar sebab sekean lama telah perma-
enken satoe radja dan itoe soeker mendapet
keampoenan ! Ja, Keng sebagi satoe orang
jang pinter dan tjerdik, tentoe sekali bisa

mengarti sampe baek aken Tim poenja mak-
soed hati, hingga tiada perloe Tim moesti
bitjara pandjang poeia.”

Boekan maen Lee Siang poenja maloe,
apabila soeda mendenger ini penoetoeran,
dengen moeka beroba mera sebagi dibakar,
ia membilang katanja:

.Sin memang mengarti kedosaén begini
ada terlaloe berat, belon tjoekoep meneboes
dengen tjoema dihoekoem mati, maka Sin
aken trima dengen segala seneng hati itoe
hoekoeman tjintjang badan sampe berkeping.
keping.”

Sambil oetjapken ini perkatadn, Lee Siang
djatoken dirinja berloetoet poela di atas djoe-
bin, sedeng baginda kombali telah angkat
bangoenin padanja dan silahken berdoedoek-
sembari membilang lagi dengen ketawa:

.Boeat goenanja Keng. Tim telah mem-
boeang banjak ketjapean dan pikiran, masa-
kah sekarang berbalik ada poenja ketegahan
hati aken membiarken Keng djalanin hoe-

koeman. Tetapi itoe hari waktoe berkoem-

poel di Thian Hiang Koan, ternjata Keng
soeda berlakoe amat kakoe dam tega hatf
Amat moedjoer sekarang telah ada itoe Beng
Sie palsoe dari Hoen Lam, jang parasaja

ampir mirip dengen Keng, membikin Tim

boleh paksa Tiong Hauw Ong wenika pa-
danja, sedeng Keng djadi bisa melepasken
diri atawa selandjoetnja toeroet bersidang
dalem kraton dengen tetep memake nama
Lee Siang. Sebaliknja kaloe Keng tiada maoe
menoeroet Tim poenja perbilangan, atawa
masi maoe perkenalken diti sebagi Beng Sie
sedjati, apabolehboeat Tim kepaksa meng-
ambil tindakan keras, aken mendjalanken
keadilan menoeroet oendang-oendang negri.*




LXX.

Kenangin si eilok,Seng Tjong teroembang-
ambing dalem gloembang pikiran.
Menginget istri tjantik, sam-
bangin penijakit mendapet
kekagetan.

.Tiga hari kemoedian,” demikianlah saoet-
nja Lee Siang, .Pihe tentoe aken bisa me-
nampak ketrangan sedjelas-djelasnja.”

Sait mana, kombali baginda djadi berpi-
kir, biarpoen Lee Siang ada berparas begi-
toe tjantik, tapi ditilik dari gerak-gerakannia,
ternjata tiada ada harepan aken bisa me-
njampeken itoe niatan serong dan asal sadja
iaitoe soeka toeloeng memboekaken baginda
poenja pakean loear, sedikitnja baginda pasti
aken beroleh kepoeasan dalem hati. Maka
itoe kemoedian baginda laloe membilang la-
gi pada Lee Siang:

.Ja, Tim senantiasa berkoeatir apabila
Keng soeda tersedar dari mabok, mendapet
taoe telah keilangan kasoet soelaman, Keng
tentoe aken djadi sanget berdoeka dan ber-
soesa hati, kerna mendoega Keng poenja
resia soeda terpetja; ini sebab dengen tiada
pe;doe!iken keoedjanan Tim dateng kemari
boeat mengasi taoe hal jang sebenernija, agar

bisa membikin lega Keng poenja ' hati. Dan
bener djoega di perdjalanan Tim moesti ke-
temoeken oedjan lebat, sehingga membikin
badjoe loear dan dalem toeroet basa. Keng
tentoe soeka pikirken djoega Tim poenja
ketjapean dan kejakinan ini, serta tiada ber-
keberatan aken toeloeng boekaken Tim poe-
nja pakean loear.”

Mendadak aermoekanja Lee Siang telah
beroba sebagi orang morka besar, ia laloe
berloetoet kombali di hadepan baginda, sam-
bil oedjaraja:

.Sin paling menghargaken segala pera-
datan oemoem dan djoega tiada bisa meloe-
paken boedinja Pihe jang tiada berwates,
biarlah Sin berharep di laen djeman aken
bisa mendjelma poela boeat membales boedi
begitoe. Tetapi Sin boekan ada Pihe ampoe-
nja djoeroe-lajan, begimanalah brani melan-
tjangin peradatan boeat beriakoe boekan se-
moestinja aken memboekaken Pihe poenja
pakean. Maka moehoen Pihe bisa meme-
gang deradjat sendiri serta tiada melanggar
peradatan.”

.Tim tjoema minta Keng toeloeng boeka-
ken pakean, sebaliknja Keng soeda lantas
menolak begitoe roepa,” bersabda baginda
dengen roepa tiada semeng. .oh, soenggoe

hatimoe ada terlaloe tega!“

Lee Siang jang masi tinggal berloetoet
telab mantoekin kapalanja berkali-kali, sam-
bil mengoetjap katanja:

,Sin lebi soeka menerima mati, daripada
moesti membikin kaloet peradatan oemoem!”

Sebagi satoe keizer iang arif - bidjaksan“a.
baginda toch tiada soeka goenaken paksadn
atawa berlakoe setjara perkosa, hanja dalem
hatinja berpikir: Memang diarang bisa di-
dapetken 'saorang gadis seperti Lee Siang
jang sama sekali tiada kepintjoek padé ke-
kajaén maoepoen kemoeliain doenia, djoega
tiada takoet pada kematian, sedikitpoen tia-
da mengandoeng pengrasadn serong atawa
maoe berhati tjoerang, soenggoelah membi-
kin orang sanget menghargai serta menaro
indah bagi dirinja.

.Ja," achirnja baginda bersabda poela,
,dalem ini hal memanglah Tim jang soeda
berlakoe koerang patoet. hareplah Keng
djangan berketjil hati I ‘

Sehabisnja bersabda, baginda sendiri ke-
paksa memboeka itoe pakean Thaij Kam,
sambil berdoedoek poela dan membilang ka-
tanja :

Memang djoega Keng tiada berdosa da-
lem ini hal. Tapi seandenja kemaren tiada

menjopotin Keng poenja kasoet boeat men-
dapet kepastian, masi sadja Tim tetep anggep
Tiong Hauw Ong bener - bener telah ber-
lakoe lantjang, mempermaeaken orang jang
mendjadi goeroenja sehingga Tim sampe
mengeloearken firman tiada satoe orang di-
idzinken boleh bitjara djelek atas diri Keng.
Sebaliknja Tim dengen soenggoe -soenggoe
hati telah menoetoepin Keng poenja resia,
sampe Keng bisa balik poelang dalem roema
sendiri dengen slamet, Keng tentoe tiada
meloepaken Tim poenja boedi kebaekan ini.
Keng soeda mengoendjoekin banjak pertoe-
loengan bagi Tiong Hauw Ong berikoet
sekalian koelawarganja, sampe marika itoe
bisa hadepin kedjajain dan kemoeliaén se-
begimana ini hari, tapi Tiong Hauw Ong
dalem segala perkara, sebaliknja mengambil
tindakan setjara perkosa, kaloe boekan Tim
beroelang - oelang sebrapa bisa ambil fihak-
nja Keng, nistjajalah sedari siang-siang Keng
telah menampak kegagalan. Dari sini, njata
sekali Tiong Hauw Ong telah sia - siaken
setjara amat ketjiwa Keng poenja kebaekan
dan ketjintasin hati padanja, maka itoe, Keng
djoega wadjib memoetoesken segala sang-
koetan dengen dia. Tim poenja roman dan
keadazn, toch tiada lebi kala dari Siauw

Hoa, manakala bisa teriket perdjodoan dengen
Keng. djoega boleh dibilang tiada terlaloe
ketjiwa."

~Tiga hari lagi, Sin tentoe soeda madjoe-
ken rekest boeat menerangken poetoesan
apa jang Sin bakal ambil,” merapport poela
Lee Siang.

Baginda mengarti Lee Siang ada saorang
jang berhati kakoe dan keras, kaloe sadja
sekarang moesti bertindak dengen kekerasan,
dikoeatir nanti bisa mengantjem djiwanja.
dari itoe kepaksa baginda membilang lagi:

,Oleh kerna memikir soesah tentang hal.
nja Keng poenija diri, sedari pagi biarpoen
beroelang - oelang Thaij Kam soeda soegoe-
ken perhidangan, Tim masi belon makan ke-
njang, maka sekarang ini dalem peroet ra-
sanja kliwat lapar, soedilab Keng toeloeng se-
diaken sedikit sajoeran boeat Tim bisa mengisi
peroet ? Dan itoe bakal berarti satoe hadiadn
jang soeker bisa diloepaken !

Lee Siang djadi berpikir dalem hatinja,
kaloe ia moesti doedoek minoem bersama-
sama di sini, blakang hari tentoe bisa me-
nerbitken orang poenja boeah-toetoeran jang
koerang baek, sedeng ia sendiri djoega tra-
loepoet merasa kikoek bila maqgsti doedoek
makan berdoeaidn dengen bagifida, jang se-

karang telah mengetahoei dirinja ada sce-
atoe prempoean sedjati.

Kemoedian ia lantas moendoerken diri dari
sitoe dan dateng ka kamar blakang. Siapa
tace, So Hoa dari setadian memang soeda
berada di sitoe, dan telah tjoeri denger se-
gala pembitjaradn, maka tatkala baroe sadja
menampak Lee Siang, dengen aermata ber-
linang-linang ia membilang katanja:

.Dan sekarang . . . . begimanalah baek-
| R

JIni hal tiada sampe merembet padamoe
boeat toeroet alamin kesoekeran,” berkata
Lee Siang dengen bersenjoem, ,biarlah kaoe
djangan berkoeatir soeatoe apa, hanja boleh
lekas titah orang sediaken media perhidang-
an di roeangan pertengahan blakang, serta
panggil Kioe Wie Lim berikoet sekaliaa
koelawarga kita, lelaki dan prempcean, jang
telah perna menerima pengoerniaiin gelaran
dari baginda keizer, masing - masing haroes
lekas bersedia boeat dateng djoempaken sri-
baginda. Lebi djace, kapan medja perdja-
moean soeda tersedia rampoeng, kaoe boleh
membri tanda dengen mengetok pelahan-
pelahan atas Pian dari blakang kamar ini,
dan akoe djadi lantas bisa mengetahcei.”

Menerima ‘pesenan begitoe, dengen lekas

So Hoa poen lantas berdjalan masoek ka
dalem aken mengatoer segaia apa jang di-

prenta; sameotara Lee Siang telah balik -

poela aken berdoedoek di tempatnja tadi
boeat temenin baginda keizer.

Seng Tjong jang mengarti baek bahoea
perdjalanannja ternjata ada menjasar, serta
mengetahoei djoega jang Lee Siang soeker
bisa diganggoe, tapi katjantikan dan kepin-
terannja sang yadis membikin ia djadi seperti
edan, maka djoega itoe tempo baginda me-
laenken membitjaraken sadja prihal Hong
Houw dengen adenja saben kali telah
mengoendjoekin perboeatan-perboeatan jang
koerang patoet, seolah-olah tiada menghargai
orang poenja boedi-kebaekan.

Samentara itoe, Kioe Wie Lim setelah
mendapet denger tentang kedatengannija sri-
baginda, dengen tergopoh-gopoh sigra djoega
ia mengadjak sekalian koelawarganija, lelaki
dan prempoean, aken bersama-sama dateng
menoenggoe boeat djoempaken baginda
keizer.

Tiada lama kemoedian, medja perdjamoean
poen soeda tersedia beres, So Hoa lantas
dateng di blakang kamar itoe dan mengetok
dengen pelahan-peiahan pintoe Pian di sitoe.
Maka Lee Siang laloe berbangkit dari ke-

— 2295 —~

doedoekannja merapport pada baginda ka-
tanja :

.Medja hidangan sekarang soeda disedia-
ken di Houw Thia, moehoenlah Pihe soeka
dateng bersantap.”

Baginda djadi semingkin mengindahken
pada Lee Siang dan mengalem dalem hati-
nja, sesoenggoenja ini gadis ada saorang
jang berhati djoedjoer dan soetji sekali, se-
deng boeat pindjem tempat dalem kamar
toelisnja aken doedoek makan dan minoem,
masi sadja ia tiada maoe mengidzinken.

JAch,” achirnja baginda berkata saorang
diri sambil mengela wnapas, .soenggoe
Tiong Hauw Ong boleh dibilang ada
saorang jang paling beroentoeng di doenia
ini, dengen bisa perolehken saorang istri
jang begini bidiaksana dan loear biasa. Ke-
beroentoengannja ternjata lebi menang lipet
ganda daripada Tim sendiri, sekalipoen Tim
ada teritoeng orang jang paling berkoeasa
dalem seloeroe negri

Kemoedian baginda laloe berbangkit dari
kedoedoekannija, langsoeng dateng ka Houw
Thia serta mengambil tempat doedoek di
tenga-tenga daa silahken djoega Lee Siang
boleh berdoedoek di samping.

Sjahdan terseboet Khong Dijia San sete'ah

mendenger jang itoe Thaij Kam sebenernja
ada baginda keizer sendiri jang telah menja-
mar, dalem batinja djadi merasa sanget ter-
prandjat, sembari berkata saorang diri:
~Ach, begimana akoe sebagi satoe rajat
biasa, soeda boleh saling berdoedoek dengen
berhadepan sama baginda Keizer 7*

Tapi dengen hati berdebar-debar, apa-
bolehboeat Khong Djia San kepaksa memake
poela iapoenja pakean kebesaran, bersama
Kioe Wie Lim, serta Keng Hoedjin dengen
Soen Sie dan So Hoa, masing- masing djoega
telah memake pakean kebesarannja laloe
berame-rame dateng ka Houw Thia.

Apabila soeda berada di hadepan baginda,
kaoem lelaki di kiri dan prempoean di kanan,
dengen berbareng pada berloetoet di djoebin
boeat djalanken oepatjara berdjoempa, serta
masing-masing merapportken namanja.

. Perkenanken Keng sekalian boleh Peng
Sin 1 sabdanja baginda.

Mendapet ini titah, sekalian orang jang
berloetoet laloe pada berbangkit dan berdiri
baris di kedoea samping, dengen lelaki di
kiri dan prempoean di kanan.

Koetika mana, baginda dapet pandeng
poetrinja Nio Siang poen mempoenjai paras
amat tjantik, tiada lebi kala daripada per-

misoerinja sendiri, hingga membikin dalem
hatinja djadi merasa sedikit kaget, sembari
berkata saorang diri:

~Mempoenjai kaeilokan begini rcepa, apa
sebab sama sekali soeda tiada mendoesin
aken djalannja pengidoepan manoesia, serta
merasa ridlah dan poeas dengen tjoema me-
nika pada sesamanja prempoean? Soenggoe
inilah ada soeatoe kelcetjoean besar!”

.Lantaran slempang Hoan Tijioe ada ter-
laloe djahat, maka itoe Tim sengadja dateng
kemari boeat tengokin Lee Siang,” begitoe-
lah kemoedian baginda bersabda poela, .dan
tersebab ini, malah berbalik soeda moesti
menjapeken pada Keng sekalian, inilah mem-
bikin Tim djadi merasa koerang enak hati.
Biarlah Keng sekalian boleh moendoer sadja,
soepaja Tim bisa doedoek makan - minoem
dengen merdika."”

Semoea orang poen lantas pada moendoer
dari sitoe aken balik masoek ka dalem, sa-
mentara Lee Siang dengen baginda sigra
djoega pinda berdoedoek hadepin medja per-
hidangan, sedeng boedjang - boedjang dari
Siang Hoe, moelai menjoegoeken arak serta
berbagi - bagi barang santapan.

Dari sebab baginda sesoenggoenja itoe
waktoe ada merasa amat lapar, mendjadi ia

tioema perloeken makan nasi, zonder mincem
arak terlaloe banjak.

Tiada njana itoe koetika, Koan Tijiang
jang merasa koeatir terdjadi apa- apa atas
dirinja baginda keizer, kerna sceda lama
djoega masi belon poelang, boeroe - boeroe
ia laloe mengadjak bebrapa orang Boe Soe,
dengen mengiringken kendaradn kebesaran
sigra menoedjoe ka Siang Hoe boeat me-
njamboet baginda poelang. Samentara itoe,
Nio Siang jang lagi berada di Lwe Kok,
poen telah mendenger ini hal, maka boeroe-
boeroe ia lantas balik poelang ka gedongnija.
Dijoestroe baginda ada lagi doedoek bersan-
tap., Nio Siang laloe madjoe mengadep seraja
mendjalanken oepatjara berdjoempa dan oe-
djarnja:

Lo Sin lagi berada di Lwe Kok, sedeng
Siauw Saij masi belon baek betoel dari ma-
boknja arak, hingga atas kedatengan Pihe
tentoe soeda tiada dilakoeken penjamboetan
semoestinja, maka Lo Sin ampoenja kedusaén
ternjata ada besar sekali.”

Baginda perkenanken Nio Siang boleh am-
bil tempat doedoek, sambil bersabda katanja:

.Tim dateng kemari meloeloe hendak me-
nengokin Lee Siang, tapi telah menjapeken
pada Lo Sianserg boeat menjediaken barang

hidangan, soenggoelah ini ada koerang pa-
toet.”

.Sebaliknja dengen menjoegoeken barang
hidangan jang kasar dan tiada berharga,
njatalah boekan ada satoe penghormatan
jang pantes,”” bales mengoetjap Nio Siang.

Samentara itoe, Koan Tjiang dengen se-
kalian djoeroe-lajan serta bebrapa orang Boe
Soe, telah dateng djoempaken baginda sam-
bil oendang balik poelang ka astana.

Apabila baginda soeda makan kenjang.
sigra djoega memake iapoenja pakean kera-
diasin aken balik poelang ka astana. Sedeng
Nio Siang dengen Lee Siang ialoe mengan-
tarken djalan, jang koetika sampe di pintoe
loear, baginda membilang lagi pada Lee Siang:

.Keng sebagi satoe orang jang tjerdik,
tentoelah tiga hari kemoedian aken menoe-
roet Tim poenja perbilangan ™

Sekoetika itoe Lee Siang djadi merasa sa-
nget mendongkol, kerna pikir baginda seba-
gi satoe keizer jang bidjaksana, pastilah soeda
bisa mengarti sampe baek, jang dirinja boe-
kan ada saorang prempoean jang gampang
meroesakin kesoetjiannja, begimanalah seka-
rang masi maoe keloearken perkatadn demi-
kian roepa.

.Ja." kemoedian menjacet Lee Siang de-

ngen soeara tiada mengasi, .lagi tiga hari
Sin tentoe telah persembahken rekest dan
Pihe tentoe lantas bisa mengetahoei apa jang
terkandoeng dalem Sin poenja hati.”

Selagi oetjapken ini perkatadn, saking ge-
mes dan mendongkolnja, darania telah mem-
boeroe kombali ka atas dan dengen tiada
dapet tertjega poela, Lee Siang telah me-
njemboerken satoe moeloet dara jang djoes-
troe djato betoel di badannja baginda.

Dengen lekas baginda laloe singkirin diri-
nja boeat hindar dari semboeran, tapi di le-
ngen badjoe naga nagaidn traoeroeng soeda
ketjipratan bebrapa tetes dara mera. Samen-
tara itoe Lee Siang telah djato klenger di
atas tana, jang membikin baginda djadi sa-
nget kaget, sambil membilang pada Nio Siang
katanja :

.Lekaslah angkat Leng Saij bawa masoek
ka dalem boeat dibaringken dengen baek.”

Nio Siang sigra djoega titah bebrapa orang-
orangnja lekas mengangkat Lee Siang bawa
masoek ka dalem, jang itoe tempo sama se-
kali tiada tersedar aken dirinja. Sedeng ba-
ginda dengen pengrasaiin tiada seneng laloe
meneroesken perdjalanannja boeat poelang
dan dalem hati masi seselin peroentoengan-
nja njata ada bernasib djelek, kerna dengen

maksoed baek ia tioba hendak membri inget
pada Lee Siang, tapi sebaliknja tiada njana
ja itoe malah soeda toempaken dara dan
djato klenger, hingga membikin orang me-
rasa amat djengkel.

Samentara Lee Siang jang diangkat masoek
ka dalem, tiada lama kemoedian, ia soeda
bisa tersedar poela aken dirinja, sekarang ia
keliatan ada lagi berdoedoek dengen Nio
Siang di roeangan pertengahan blakang. Ti-
ba-tiba penggawal pintoe telah masoek me-
rapportken atas kedatengannja Boe ‘Hian
Ong bersama Beng Liong To, jang minta
dengen keras soepaja bisa djoempaken Lee
Siang sendiri.

Beng Tong merasa amat gemes dan ge-
toen atas persekoetoeannja itoe kedoea fihak
jang telah tjoba sebisa bisania pedajaken di-
rinja dan lantaran baginda soeda menoetoepin
resianja, sedeng Hong Houw belon membri
kabaran apa apa, maka itoe sekarang dengen
belagadateng menengokin padanija, sebenernja
marika berdoea ingin mentjari ketrangan ten-
tang hal dirinja.

.Ja.” kemoedian Lee Siang berkata sa-
orang diri, ,marika boleh djadi mengang-
gep dirikoe ini ada saorang goblok, kerna
dengen dateng kemari marika mengharep

aken akoe nanti oendjoek apa apa jang bisa
memboeka resiakoe, Oh, soenggoe ini tjara
ada terlaloe menghina dan menjakitin amat,
baeklah akoe nanti kasi rasa pada marika
dengen sedikit perkatadn: perkatadn pedes.”

Sesoedanja berpikir begitoe, sigra djoega
ia titah orangnja aken mengoendang masoek
pada Boe Hian Ong dan Beng Liong To.
Sebentar lagi, Hong Hoe Keng dan Beng
Soe Goan keliatan telah mendatengin, sedeng
Nio Siang bersama mantoenja poen sigra
menjamboet serta silahken orang naek ka
atas roeangan pertengahan, atawa sesoedanja
saling mendjalanken peradatan sebegimana
moestinja, orang laloe pada mengambil tem-
pat doedoek masing-masing

Boedjang ketjil lantas dateng menjoegoe-
kea aer thee dan Lo Oag setelah lebi doeloe
menanjaken orang poenja kewarasan, ke-
moedian laloe membilang :

,Baroesan mendeager jang baginda perna
memesen pada Lee Thaij Soe, soepaja soeka
menoeroet perbilangannja, sedeng Thaij Soe
berdjandji aken tiga hari lagi tentoe soeda
madjoeken rekest, tetapi tiada taoe hal apa-
kah jang hendak dimadjoeken Y

.Sebetoelnja akoe sama sekali tiada mem-
poenjai penjakit,” saoet Lee Siang, .tjoema-

lah kerna baroe sadja semboeh dari kema-
soekan angin, tiada njana klirce mincem
Hoan Tjioe, sehingga kedjadian sampe me-
noempa noempa dara. Aken tetapi, selama-
nia akoe berada dalem keradjadn, adalah
idoep dame dan roekoen dengen sekalian
mantri mantri, tapi siapa kira, sebaliknja di
antara mantri maotri besar terdapet satoe-
doea orang jang selaloe berdaja serta ber-
kerdja boeat membikin tjilaka pada He Khoa,
sampe baginda sendiri merasaken ketjiwa
bagi dirikoe Maka akoe pikir, sesoedanja
dirikoe ada terbentji oleh orang, wadiib se-
kali lagi tiga hari lantas persembahken rekest
boeat meletakin djabatan, agar soepaja bisa
memoeasken hatinja laen. laen mantri jang
merasa tiada senéng padakoe.”

Mendenger i1 perkatain, Boe Hian Ong
oendjoek roepa bersangsi dan bimbang, se-
raja berkata poela :

.Memanglah tiada sala selama Lo Thaij
Soe berada dalem keradjadn, semantiasa oen-
djoek banjak boedi kebaekan dan kemanisan
pada berbagi - bagi mantri, membikin rata-
rata pembesar pada bersoekoer dan bertrima
kasi atas dirinja Thaij Soe. Moestail sekali
bisa kedjadian ada orang jang tzro dengki
hati boeat divnja Thaij Soe dan sebaliknja

mengapa [ haij Soe sampe moesti ambil poe-
toesan boeat meletakin djabatan ?”

Lee Siany poenja aermoeka mendadak
beroba seperti orang morka dan berkata
dengen soeara sedikit sengit :

.Banjak trima kasi atas Dji-wie Taijdjin
ampoenja koendjoengan dan perhatian, tapi
kerna baroe semboeh dari sakit, mendjadi
tiada bernapsoe boeat bitjara banjak, harep-
lah Dji-wie soeka poelang sadja, laen hari
kitaorang boleh bertemoe lagi "

Sehabisaja oetjapken ini perkatadn, Lee
Siang laloe mengangkat kedoea tangannja
aken membri hormat sambil berbangkit dan
berdjalan masoek ka dalem.

Mendapet perlakoean begini roepa, Boe
Hian Ong dan Beng Liong To merasa amat
maloe, sampe selebar moekanja pada men-
djadi mera. sedeng Nio Siang sebaliknja me-
rasa tiada enak dalem hati, laloe ia berbang-
kit dari kedoedoekannja mengatoerken maaf
katanija :

.Sedari Siauw Saij moenta dara, hatinja
keliatan amat riboet sedeng pikirannja poen
atjapkali terganggoe, tiadalah heran baroesan
dia soeda oendjoek perboeatan koerang pa-
toet terhadep Dji - wie Taij - djin, hareplah
soeka dimaifken.”

.Ja. inilah soeda terdjadi lantaran sala ki-
taorang soeda terlaloe banjak bitjara, sedeng
Leng Saij lagi berada dalem keadaén koe-
rang sehat,”” berkata Hong Hoe Keng de-
ngen Beng Soe Goan, .memang djoega tiada
sala soeda membikin koerang senengnja Lee
Thaij Soe. sampe mengeloearken itoe prenta
boeat mengoesir tetamoe.”

Kemoedian sesoeda berdoedoek sedikit la-
ma poela sembari bertjakep-tjakepan bebrapa
soeal jang koerang penting, baroelah Boe
Hian Ong bersama Beng Liong To moe-
hoen berpamitan dari Nio Siang, langsoeng
brangkat poelang ka gedongnja masing-
masing.

Adapoen So Hoa jang sedari tadi telah
berada di blakang pintoe aken tjoeri men-
denger orang poenja pembitjaradn, maka
waktoe Lee Siang soeda berdjalan masoek,
So Hoa poen sigra mengikoetin dari blakang,
teroes dateng berdoedoek daiem kamarnja.
Di mana, So Hoa dengen roepa tra seneng
telah tjomelin pada Beng Tong, katanija:

.Tioba seandenja dari siang - siang kaoe
maoe mendenger akoepoenja perkatadn, jalah
lekas menjalin pakean serta meletakin dja-
batan, tentoelah kita tiada sampe alamin be-
gini banjak ampoenja kerewelan sebegimana

ini hari. Tapi sesoedanja resia djadi terboeka,
begimanalah kaoe nanti hendak berboeat 7"

.Ja." berkata Lee Siang sembari menge-
la napas, .tiga hari lagi kapan akoe meng-
hadep di singgasana keradjaén, tentoelah ba-
kal tertampak seroepa bintjana, tapi kaoe
boleh tracesa terlaloe berkoeatir, sebab diji-
wakoe tiada aken sampe terantjem bahaja,
dijoega tiada bakal kedjadian akoe moesti
melinjapken kesoetjian diri. Melaenken ke-
moedian kita lantas bisa bersama-sama lang-
soengken perdjodoan dengen Hong Hoe
Long.”

+Kaloe Siotjia soeda berniat hendak me-
neroesken itoe perdjodoan dengen Hong Hoe
Long,” berkata lagi So Hoa, .apa sebab
baroesan kaoe soeda oetjapken tegoran pedes
serta perlakoean tiada sedep terhadep Lo
Ong dan Leng Tjoen sendiri?"

Jtoelah tersoeroeng kerna saking gemes-
nja hatikoe, jang marika saben-saben soeda
goenaken tipoe - moeslihat tiada djoedjoer
boeat pedajaken akoe," djawabnja Lee Siang,
.dan lagi tadi marika kombali dateng boeat
tioba selidikin resiakoe. Tapi, Tiji-tji, biarlah
kaoe besarken hatimoe, akoe tentoe nanti
bisa atoer semoea hal mendjadi baeknja.”

Hatta terseboet baginda Seng Tjong se-
poelangnja ka dalem astana, memperingetin
pada segala orang aken djangan bitjaraken
soeatoe apa prihal kedjadian itoe. Kemoedian
ia sendiri laloe dateng di dalem kraton iring-
an boeat memereksa soerat - soerat. Tetapi
dalem hatinja masi selaloe terkenang aken
dirinja Lee Siang dan boeat sekean kali,
kombali ia membilang saorang diri:

.Lee Siang ampoenja kasoet soelaman soe-
da berada dalem tangankoe,lebi banjak ha-
repan akoepoenia maksoed hati tentoe bisa ter-
kaboel, selaen itoe, akoe poen djadi bisa
perolehken saorang permisoeri jang bidjak-
sana, tiadkaah nanti menjiptaken seroepa ke-
beroentoengan jang tiada terkata?”

.Aken tetapi,“ kemoedian baginda berpi-
kir sebaliknja, .baroesan Lee Siang kombali
telah moentaken dara, seande itoe keadadn
mendjadi heibat atawa bisa membinaszken
djiwanja, begimanalah baeknja?”

Sewaktoe berpikir begini, baginda rasaken
pikirannja amat koesoet, sehingga ia tiada
bernapsoe sama sekali boeat berkerdja. Ac-
hirnja baginda lantas keloear poela dari kra-
ton terseboet, bertindak menoedjoe ka telaga
Lian Hoa Tie, kemoedian berdiri dengen
roepa kesima di trali dari seboeah paseban.

Lama djoega baginda berdiam di sitoe
dalem keadain begitoe roepa. sampe achir-
achirnja baginda ambil keloear itoe sepasang
kasoet soelaman dari Lee Siang, pegangin
di tangannja sembari mengawasin dengen
tiada bosen - bosennja. la liat, itoe kasoet
pandjangnja tiada tjoekoep tiga du‘m, ampir
mirip sebagi potongan boeroeng lajangan,
begitoe indah dan begitoe moengil.

,Oh,” kombali bagindaberkata saorang diri,
.kembang terate jang keoedjanan, maskipoen
keliatan tjantik dan genit, tetapi tiada aken
bisa lebi menang dari pada [ee Koen
Giok !"

Dalem begitoe, mendadak baginda poecija
kegoembirahan hal menjair telah moentjoel,
maka laloe ia menoelis sepata sairan jang
berboeniji : ’

,Lian Hoa Eng Soen Lee Beng Tong,
Ban Kho Tong Lizn Thio Toa Long;
Jan Tjiauw Kam Lin Toan Keng Siauw,
Boe Hong Ho Dijit Hwee Djiang Ong.”

Melajoenja kira - kira:

.Boenga terate pantes mengala boeat Lee
Beng Tong,

Djoega boekan bandingannja doeloekala poe-
nja Thio Toa Long:

Boeroeng lajangan ketjil pendek menarik be-
las-kesian orang,

Di Boe Hong. hari kapan bisa djoempaken
Djiang Ong?”

Sehabisnja - menoelis ini sairan, baginda
djadi mengela napas seraja berkata dalem
hatinja :

.Kaloe sadja akoe bisa dapetken dirinja
Beng Tong, akoe tentoe bakal mempoenjai
temen aken saling membales dalem hal me-
njair. Oh, soenggoe poeas rasanja Tim poe-
nja idoep! Baeklzh ini sairan akoe simpen
sadja ati-ati, agar nanti bila kedjadian mak-
soed hatikoe bisa terkaboel, akoe boleh oen-
djoekin padanja boeat dia bikin poela tim-
palannja.”

.Tetapi,” baginda pikir poela sebaliknija,
.Lee Siang ada saorang jang berhati soetiji
dan keras, djika tiga hari kemoedian, betoel-
betoel dia madjoeken rekest aken mengakoe
sebagi Beng Lee Koen, begimanalah naati
haroes berboeat?

Ini satoe pikiran baroe sadja linjap, laen
matjem pikiran soeda lantas dateng menjoe-
soel, demikianlah baginda djadi membilang

poela saorang diri:

.Akoe soeda perlakocken Lee Siang de-
ngen soenggge soenggoe dan segenap hatikoe,
maka sebagi saorang jang mempoenijai peng-
rasaiin, sedikit banjak dia tentoe tiada aken
berlakoe terlaloe tega, atawa akoe bolek
hatep terkaboelnja pengharepankoe, ini djoe-
ga belon bisa dipastiken. Sebaliknja kaloc
sampe tiada bisa kedjadian, dia toch tetep
moesti menginget serta tiada loepaken akoe-
poenja boedi kebaekan.”

Setelah menetepken ini pikiran, baginda
lantas titah Thaij Kam pergi mengambil ste-
nga kati Lo San Djin Sow, kemoedian an-
tarken pada Lee Siang soepaja bisa dipake
goena merawat diri. Lebi djaoce. baginda
poen titah laen Thaij Kam pergi ka kantorar
Thaij le, aken wadijibken Thaij le lantas
pergi ka Siang Hoe boeat mengobatin Lee
Siang.

Thaij Kam jang dititah merasa geli dalem
hatinja, diam-diam djengekin baginda poenija
perlakoean begitoe roepa terhadep si tjantik,
tapi dengen tiada brani berajalan ia lantas
ambil djoega itoe Djin Som dan boengkoes
baek, kemoedian serahken pada itoe ampat
orang Thaij le jang telah menerima titah
boeat pergi ka Siang Hoe, soepaja sekalian

membawa djoega itoe Dijin Som.

Apabila Thaij le soeda sampe di Siang
Hoe, toetoerken maksoed kec'atengan marika,
serta serabken djoega itoe setenga kati Lo
San Djin Som. Nio Siang mengatoerken tri-
ma kasi, sambil titah boedak prempoean
aken pergi merapportken ini hal pada sang
mantoe.

.Baginda soeda berlakoe begitoe roepa,”
berkata So Hoa pada Lee Siang koetika si
boedak jang membri rapportan telah berla.
loe. .begimanalah Siotjia hendak berboeat.”

+Ach, memang pertjoema baginda soeda
menjapeken hati begitoe roepa,” berkata Lee
Siang, .sedeng akoe melaenken bisa trima
itoe boedi setjara ketjiwa.”

Kemoedian ia lantas prenta boedak prem-
poeannja aken silahken Thaij le masoek ka
dalem, jang sesoedanja saling mendjalanken
kehormatan, laloe pada berdoedoek. Seben-
tar lagi, Thaij le telah lakoeken pemereksaén
mek dengen betoel, sambari membilang ka-
tanja :

.Ini tjoema laantaran serangan jang heibat
dari mabok arak, membikin djalanan dara
koerang betoel, tapi sama sekali tiada mem-
bahajaken.”

Sambil berkata begitoe, Thaij le lantas

bikinken selembar soerat obat. Soeda itoe,
baroelah marika berpamitan dari Lee Siang
dan Nio Siang, langsoeng balik poelang ka
dalem astana aken membri capportan kapada
baginda atas perkerdjadn marika.

Sebaliknja Lee Siang dari mengantarken

Thaij le sampe di pintoe loear, Fng Hwat
telah mengikoetin dari blakang, teroes ma-
soek ka dalem kamar toelis, di mana, ia me-
nanja katanja:

.Begimanalah Siotjia ampoenija pikiran ini
kali 7*

.Akoe nanti pikir sampe besok, poetoesan
begimana jang akoe haroes ambil,” saoet
Lee Siang.

Begitoelah koetika soeda sampe pada be-
soek harinja, waktoe orang telah toeroen
dari pembaringan, dengen roepa koerang sa-
baran So Hoa kedengeran soeda menanja:

.Tetapi, begimana Siotjia poenja pikiran
dalem ini hal ?*

Kaloe waktoenja berdjandji soeda sampe,
akoe nanti baroe menerangken satoe- persatoe
dengen sedjelasnja padamoe dari oedjoed ha-
tikoe,“ djawabnja Lee Siang, .tjoemalah di-
koeatir Nio Siang boleh djadi aken morka
besar, hingga ini mendjadi satoe rintangan
berat bagi dirikoe." -

Menoempa dara, LEE SIANG dihinggapin penjakit.

«Terhadep pada ajah poengoetkoe, akoe
nanti boleh berdaja sebisa - bisanja boeat
mintaken diapoenja kemoerahan hati,” dja-
wab So Hoa, .tanggoeng tiada bakal men-
datengken halangan soeatoe apa.”’

.Ja,” kata lagi Beng Tong, .asal sadja
Tiji-tji maoe berlakoe soenggoe - soenggoe
hati dalem ini hal, akoe pertjaja boeat di
sini pasti gampang beroleh keberesan.”

Sampe di sini, baeklah kita tinggalken
doeloe halnja Lee Siang boeat berpaling ka
laen djoeroesan. Adapoen Lo Ong sepoe-
langnja ka iapoenja astana, telah menjerita-
ken pada iapoenja istri dan poetra, prihal
Lee Siang telah memperliatken sikep setjara
mengoesir pada tetamoenija.

Mendenger ini penoetoeran, Tiong Hauw
Ong djadi merasa sangsi dan bimbang dalem
hatinja, sembari membilang katanija :

»lidakah bisa djadi delem astana orang
telah mendapet boekti terang jang Lee Siang
betoel ada saorang prempoean, tapi baginda
dengen maksoed tjoerang telah menoetoepin
itoe semoea, dari itoe kemoedian baginda
dateng sendiri dengen diam-diam ka Siang
Hoe aken bisa menjampeken maksoed hati-
nja itoe. Anak wadijib dengen keadadn masi
sakit, tjoba mengadjak Beng Gak Hoe aken

pergi poela bersama-sama boeat koendjoengir
padanja, brangkali kita nanti bisa beroen-
toeng dapetken sedikit ketrangan.”

Itoe tempo djoega, Siauw Hoa laloe kirim
orang pergi ka Beng Hoe dengen membawa
kaartjesnja boeat menjataken maksoednja.
Sedeng Beng Soe Goan sendiri poen ada
mengandoeng ketjoerigadn dan kesangsian
dalem hati, tempu soeda mendapet taoe jang
baginda dengen diam - diam serta menjaroe
sebagi Thaij Kam dateng koendjoengin Siang
" Hoe. Demikian poen Han Hoedjin apabila
mendenger ini semoea tjerita, penjakitnja jang
lama keliatan moelai kamboe poela, saking
hatinja tergoda keras Maka itoe, waktoe
menerima Tiong Hauw Ong ampoenja adjak-
an, tiada tempo lagi Beng Sce Goan lantas
membri balesan jang ia bersama poetranja
besok tentoe aken pergi koendjoengin sama-
sama gedong Siang Hoe.

Begitoelah pada besok paginja, Beng Soe
Goan bersama Ke Leng telah datesg ka
astana Ong Hoe, disamboet dengen sepan-
tesnja oleh Boe Hian Ong serta poetranja,
silahken marika masoek berdoedoek di roe-
angan kraton besar. Di mana, orang saling
menjataken keheranannja tentang itoe koen-
djoengan resia dari baginda keizer, serta ti-

ada adanja kabaran dari dalem astana.

~Ja," kemoedian Boe Hian Ong membi-
lang, .marilah kita sekalian bersama - sama
koendjoengin poela gedong Siang Hoe de-
ngen alesan menjambangin sakit, boeat tjoba
mentjari taoe begimana Lee Siang poenja
keadadn serta pembitjarain.”

Sehabisnja ini perkatadn, semoea orang
itoe lantas berbareng pada berbangkit dan
sama-sama doedoekin djolinja masing- masing
laloe brangkat menoedjoe ka Siang Hoe,
jang -apabila sampe di sitoe, ternjata Nio
Siang djoestroe telah keloear pintoe, sedeng
itoe waktoe poen ampir deket tengahari.

Penggawal pintoe poen lantas boecoe-
boeroe masoek merapportken ka dalem atas
ini kedatengan.

Waktoe mana, kebetoelan Lee Siang ber-
sama So Hoa ada lagi doedoek beromong-
omong dalem kamar toelisnia, tiba-tiba Eng
Hwat keliatan masoek merapport katanja :

~Penggawal pintoe baroesan ada membi-
lang, bahoea Boe Hian Oang, ajah dan anak,
serta Beng Liong To djoega bersama poe-
tranja, pada dateng berkoendjoengan boeat
menilikin.”

~Baeklah,” menitah Lee Siang, .boleh si- .
lahken Lo Ong bersama Beng Liong To




— 2318 ~

dan poetranja doedoek sebentar di loear.
Sebaliknja Tiong Hauw Ong sendiri boleh
oendang masoek kemari.”

Saorang boediang ketjil jang menerima ini
titah, sigra djoega berlaloe dari sitoe. Sa-
mentara So Hoa dengen penoe kesangsian
telah menanja:

+Apa sebab Siotjia perloe mengoendang
dia sendiri 7"

.Ja, kaoe toch boleh mengintip,” katanja
Lee Siang sembari ketawa, .dan kaoe aken
bisa saksiken sendiri apa nanti terdjadi.”

So Hoa poen lantas moendoer keloear
dari kamar terseboet. Samentara orang-
orangnia Siang Hoe itoe koetika telah boe-
kain pintoe besar dan silahken keampat man-
tri besar itoe dateng masoek ka roeangan
pertengahan, di mana orang pada berdoe-
doek serta disoegoeken aer thee.

Sebentar lagi, boedjang ketjil soeda mea-
datengin, sembari merapport dengen setjara
hormat, katanija:

..Ke Ja ada menjampeken bitjara, meminta
Lo Tjian Swee berserta Beng Loja berdoea
poetra berdoedoek sebentar di sini dan ter-
lebi doeloe mengoendang sadja Siauw Tijian
Swee masoek ka dalem boeat berdjoempa.”

Mendenger begitoe, Lo Ong djadi merasa

terheran-heran dan bimbang dalem hatinja,
tapi lantas membilang pada So Hoa:

.Ja, kaoe wadjib lantas pergi masoek
djoempaken Lee Siang."

Siauw Ong membenerken itoe perbilangan,
tetapi koetika mana badannja ternjata mas:
terlaloe lemah, maka doea orang boedjang
ketjil dari Ong Hoe jang memang adaikoet
bersama-sama, telah bantoe toentoen Tiong
Hauw Ong boeat berdjalan mascek. Dan
tempo hendak meliwatin pintoe kadoea, di
mana, orang loear tiada boleh sembarangan
masoek, Lee Siang lebi siang telah membri
titah aken dcea boedjangnja sendiri, ganti-
ken menoentoen Siauw Hoa boeat landjoetin
masoek teroes ka dalem.

Dari djaoean, Siauw Hoa soeda menam-
pak Lee Siang ada lagi berdiri di depan
kamar toelisnja boeat menjamboet dan se-
telah dateng deket, Tiong Hauw Ong
boeroe-boeroe hendak djatoken dirinja boeat
mendjalanken kehormatan sodja-kwi. Tetapi
Lee Siang dengen tjepet menjega katanja :

.Lian Heng jang masi belon sehat betoel,
perloe apa moesti menjiksa diri boeat memake
kehormatan begitoe roepa.”

Sambil oetjapken ini perkatain, Lee Siang
lantas pimpin tangan orang bawa masoek

ka dalem kamar toelisnja. Di mana, Siauw
Hoa mengoendang aken Lee Siang berdoe-
doek di kedoedoekan jang tertinggi, sedeng
ia sendiri adalah mengambil tempat doedoek
di samping.

Eng Hwat poen dengen lekas telah dateng
menjoegoeken thee.

.Itoe hari dengen memboeta Lian Heng
telah madjoeken rekest menoedoeh dirikoe
ada orang prempoean, sehingga menerbitken
kemorkahannja sri-banginda. Baroe ini, Beng
Sie dari Hoen Lam soeda sampe, sedeng di
tenga-tenga kraton dia telah bisa membri
boekti ketrangan setjoekoepnja, maka atas
firman baginda dibri tempo dalem satoe boe-
lan moesti soeda dilangsoengken itoe perka-
winan,” demikianlah Lee Siang pertama-tama
membilang pada Tiong Hauw Ona; wTapi
sebaliknja kaoe dengen resia telah adaken
permoefakatan dengen Hong Houw dan
Thaij Houw, mengatoer akalak dengen alesar.
menoelis gambaran kasi minoem akoe tiga
tiangkir Hoan Tijice, dengen niatan sewak-
toe akoe lagi..mabok, titah' orang:tjolong

peenja, ka%t soepaja bisa men-
mewm “teralig “bahoea dirikoe se-

eng goen;a ada orang prempoean "’
ONG HWIE L | {Aken disamboeng).




